СТЕНОГРАФСКИ БЕЛЕШКИ
од  Петтата седница  на Собранието на Република Македонија, одржана 
на 13 јули 2011 година
Седницата се одржа во Собранинето на Република Македонија, сала 1, со почеток во 12,30 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници,
Ја отворам Петата седница на Собранието на Република Македонија. 
Пратениците:   Антонио Милошоски, Ристо Манчев, Соња Мираковска, Фијат Цаноски, Мехмет Џемајловски, Илија Димовски, Панче Орцев, Ленче Николовска, Арбен Џафери, Мендух Тачи, Имер Алиу, Али Ахмети, Џеват Адеми, Хајрула Мисини, Теута Арифи и Андреј Петров ме известија дека се спречени да присуствуваат на седницата.
За седницата известени и поканети се претседателот на Република Македонија, претседателот на Владата  на Република Македонија, членовите на Владата на Република Македонија, гувернерот на Народна банка на Република Македонија.
Ви напоменувам дека членовите на Владата кои се избрани за пратеници во Собранието на Република Македонија гласањата на оваа седница ќе ги вршат со кревање на рака, бидејќи системот за електронско гласање не дава можност да се гласа од местата каде што се сместени.

Пратениците Талат Џафери, Ермира Мехмети, Реџаил Исмаили, Вјолца Мехмети Нуредини, Арбен Љабеништа, Дешира Имери, Бехиџудин Шехаби, Ирфан Деари и Рафет Муминовиќ прадлагаат по скратена постапка да се донесе Законот за изменување на Законот за употреба на јазикот што го зборуваат најмалку 20% од граѓаните  во Република Македонија и во единиците на локалната самоуправа. 
Предлогот на законот ви е доставен.

Го молам претставникот  на предлагачот да ја образложи оправданоста...

(Пратеникот Игор Ивановски бара збор процедурално)

Да завршиме со ова.

...Предлогот на законот да се донесе по скратена постапка.
Има збор господинот Талат Џафери, повелете.
(И понатаму пратеникот Игор Ивановски бара збор процедурално)

Пред да почнам да читам не видов никој да се јави процедурално.

Се извинувам господине Талат Џафери, на сред читање процедурално збор побараа.

Господинот Игор Ивановски има збор процедурално.

Игор Ивановски: Благодарам.

Претседателе, процедурално е процедурално. На сред, пред или после читање вие имате обврска да ми дадете збор.
Реагирам на самиот почеток на оваа седница во име на пратеничката група на СДСМ да не се проширува нивниот ред со предложените предлог измени на закони и одлуки кои беа во вчерашниот попладневен ден од денот доставени до нас како пратеници.

Господине претседателе, и на координациите кои до сега ги одржавме со вас, но и денес јавно пред сите пратеници сакаме да кажеме дека нема никакава политичка, етичка, морална, каква сакате логика во ситуација на техничка влада да се одржуваат седници на Собранието, а во пресрет на изборот на политичка влада која се уште ја немаме, закони за кои Владата во една смисла не се изјаснува, а во друга смисла нема политички легитимитет и легалитет да ги предлага. Тоа е техничкиот дел, Собранието до изборот на нова влада не смее да расправа за политички проекти со техничка влада. Ова однесување, во овој меѓупростор да се предлагаат ваков тип на закони од влада или пратеници е нелегитимно, шверцерски на мала врата предлагање. Ние сакаме тоа да го спречиме, бидејќи не се согласуваме.
Крупната работа и поголема од оваа што сега ја кажав е дека денес владеачкото мнозинство се обидува еден политички пазар да го легитимира и легализира со овој Предлог закон. Денес имаме предлог закони поднесени од пратеници со кои се менува Уставот, најстрашно од се, се менува Рамковниот договор за кој што Владата не се изјаснува и за кој ова Собрание апсолутно мора да расправа во легитимна, законска, нормална постапка со сите тертипи. Нема и не сакаме да се согласиме еден политички пазар со кој ВМРО-ДПМНЕ е седнат во скутот на ДУИ да се легализира со предлог законски решенија по скратена постапка со кои се редефинира Рамковниот договор, се менува уставот со закони и се менува општествениот и политичкиот живот во државата. 

Затоа, бараме да не се проширува дневниот ред на оваа седница.
Господине претседателе, ќе говориме и подоцна, вие денес во Собранието ни доставувате материјали, дел од нив ги предлагате, кои се антидатирани, кои се со одлука на пример на влада Мислењето за Барањето за автентично толкување за хашките случаи, донесено на 12 јули, а примено во Собранието на 11 јули. Тоа е невозможно, тоа е криминал. Или предлогот за вицегувернер кој Народната банка на Република Македонија го предложила на 12 јули, а вие сте го примиле во Собранието на 11 јули. Тоа е криминал, тоа е фалсификат. 

Затоа господине претседателе, да не дозволиме да забега работата повеќе од тоа што е, бараме од вас да не го проширувате дневниот ред на оваа седница. Благодарам.

Трајко Вељаноски: Благодарам.
Господинот Игор Ивановски има процедурално и истовремено и апел да не се проширува дневниот ред. Сепак, дали ќе има дополнување на дневниот ред со овие точки, дали ќе одат по скратена постапка или не одлучува Собранието на Република Македонија. По изјаснувањето на претставникот на предлагачот, кој ќе ја обвразложи потребата од скратена постапка, Собранието на Република Македонија ќе одлучи, а не јас госпдине Игор Ивановски, дали ќе биде по скратена постапка или не.

(Реакции на пратеникот Игор Ивановски)

Дали ќе ме сослушате? Треба да бидете коректни, 3 минути и 10 секунди зборувавте, а јас ништо не проговорив ве слушав цело време. Дали ќе биде прифатен предлогот на предлагачите да биде по скратена постапка или не одлучува Собранието. Овластени предлагачи согласно Уставот се Владата, пратениците и десет илјади граѓани на Република Македонија. Секогаш кога ќе стигне предлог од овластени предлагачи Собранието на Република Македонија се произнесува дали ќе го прифати или не тој предлог. Тоа е деловнички, тоа е уставно и ве молам, господине Игор Ивановски, така работело и така ќе продолжи да работи Собранието на Република Македонија, при што мнозинството пратеници ќе одлучат за сите предлози што стигнуваат овде во Собранието на Република Македонија. Дали вашиот апел ќе биде прифатен или не оставете да одлучи Собранието, да одлучат пратениците, инаку вие легитимно доставивте свое барање, свој апел до пратениците, но легитимно е да се дозволи на пратениците во Собранието на Република Македонија да се произнесат и по предлогот и по вашиот апел. 
Господинот Фазлиу Беким има збор процедурално, повелете.

Беким Фазлиу: Благодарам.

Почитуван претседател, почитувани колеги пратеници,
Мојата процедурална забелешка е во однос на тоа што со предлозите на законите што ги предлага пратеничката гурпа на ДУИ се крши Деловникот на Собранието односно  членот 170. Цитирам: Предлагачот на Предлогот на закон може да му предложи на Собранието да расправа по Предлогот на законот по скратена постапка во случај кога не е во прашање сложен и обемен закон. Констатирам дека е прекршен Деловникот, затоа што материјата која треба да ја решиме со Законот за  јазиците, за употребата на јазиците е доста комплексна и е доста обемна, од причина што секоја измена, и една точка и запирка ако се измени во овие закони, цениме дека  природата на овие закони е доста значајна и комплексна затоа што со овие закони се уредуваат и најчувствителните прашања во Македонија како што се меѓуетничките односи. Затоа, цениме дека треба да се отстранат од дневниот ред овие предлог закони и на некој начин, на редовен начин да расправаме по истите и да донесеме квалитативни закони, со што ќе го решиме овој проблем во однос на албанскиот јазик и употребата на знамињата. Благодарам.
Трајко Вељаноски: Благодарам.

Господине Фазлиу Беким, вие прочитавте одредби од Деловникот и си дадовте сами констатација дали овој закон е сложен и обемен. Тоа е ваше лично мислење, а на крајот Собраниеето откако ќе го сослуша претставникот на предлагачот ќе одлучи дали е сложен и обемен. Можеби за вас е сложен и обемен, а поголем број од пратеницте во Собранието на Република Македонија кога ќе одлучува можеби ќе смета дека не е ни сложен ни обемен. Затоа, ве молам да оставиме пратениците и Собранието да продолжи да работи.
Господинот Зекири Изет бара збор процедурално, повелете.

Изет Зекири: Почитуван претседател, почитувани пратеници, мислам дека оваа точка не треба на овој начин да се внесе во дневниот ред  и поради многу други битни прашања, до толку повеќе што немаме никакво мислење или пак изјаснување од Владата. Првенствено го спориме Предлогот за измена на Законот за употреба на јазиците по скратена постапка, затоа што овој закон е од големо значење и тој се однесува на меѓународните права, затоа што се говореше многу за добро решавање на овој закон, Законот за употреба на јазиците и затоа не заслужува овој закон на овој начин да се реши. Никој не може да одлучува и да го преземе врз себа тоа право да одлучува за стратешки прашања, за прашања кои се од суштествено значење за албанскиот народ. Мислам дека на овој начин се врши тешка дискриминација на Албанците, посебно на албанскиот идентитет во јазична смисла. 
Предлог измената за Законот е несватливо како доаѓа во Парламентот без да се оформи Владата и без гласање на Владата, што значи дека овој предлог  нема ниту понатаму ќе има извршна власт така како што заслужува затоа што процедурата и постапката е скратена.
За нас како НДП е неприфатливо влегување во процедура на овој предлог за изменување на законот без да се отвори јавна расправа и стручна расправа за овие закони, каде што сите институции кои секојдневно се жалат за постапките, за начинот на употреба на јазикот треба да го дадат своето мислење и сугестии, како од судството, полицијата, Армијата, државните институции. На овој начин битно ќе се влијае врз квалитетот на измените кои со голема надлежност можам да кажам дека се само шминкерски измени, несодржински, кои и понатаму ќе создадат проблеми  поврзани со јазикот. Со овој предлог ДУИ за следните четири години го затвора ова прашање со едно шминкерско менување на прашањето на јазикот на Албанците во Македонија. Благодарам.
Трајко Вељаноски: Би сакал да го кажам следното.

Во поголем дел материјално влеговте во самиот закон, а за тоа ќе имате можност после тоа и на комисии и на пленарна седница да расправате.

Во однос на тоа што на почетокот го кажавте дали има потреба од мислење од Владата, со новиот Деловник кој е во сила не е задолжително мислење од Владата. Според претходните деловници имаше потреба од задолжително мислење на Владата и  не можеше да се стави на седница ако нема мислење на Владата.  Со овој Деловник не е задолжително доставување мислење на Владата. 
Господинот Мисовски Горан има процедурално, повелете.

Горан Мисовски: Благодарам.

Почитувани колеги пратеници, претседателе, 
Сакам во името на пратеничката група на НСДП и ЛП да реагирам на постапката што денес се обидувате на мала врата, на шверцерски начин да ја спроведете во ова Собрание. Немојте да дозволите договорот меѓу ВМРО-ДПМНЕ и ДУИ на мала врата да го протнете во ова Собрание и сите пратеници да ги инволвирате во нешто што не ни е делокруг на работа.

Претседателе, дозволете ми да ве потсетам само на една  поставка или еден договор што го направивме пред неколку дена. Вие со СМС порака ги повикавте сите координатори во понеделникот кај вас во кабинетот да се договориме за начинот на работата на ова Собрание оваа недела. Имаше реакции од страна на опозицијата дека не е добро пред да се формира Владата, бидејќи е техничка, да расправаме за било што што е во домен на Владата во смисла на донесување закони. Вие рековте во ред, сите финансиски извештаи кои се дојдени во Собранието, а се обврска на Собранието, да ги гледаме, тоа да оди на пленарна седница. Сега гледам дека тоа не било така, вие повторно работите по налог на Извршниот комитет на ВМРО-ДПМНЕ. Зошто тоа го правите? Претседателе, ќе ве потсетам, само пред две години на 25.09.2008 година  вие се браневте, се правдавте пред меѓународната заедница, пред амбасадорите и на Американската амбасада и на Европска унија дека постапката што ја направивте 2008 година нема да се повтори. Само ќе ги цитирам вашите зборови, вие кажавте грешка беше донесување на такви закони во таква постапка. Одам понатаму, ваши се изјавите во констатацијата во медиумите, по средбата со амбасадорите со земјите членки на Европска унија во Скопје, претседателот вети дека во иднина сите закони што ќе стасаат во Собранието прво ќе одат на јавна дебата и сите ќе мора да поминат низ филтерот на собраниските комисии. Тоа е нешто што го ветивте и веројатно, претпоставувам, заради тоа ја добивте подршката од вашата пратеничка група и парламентарното мнозинство. Сега повторно спротивно на тоа што сте го ветиле одите во правец на тенка линија, ги маргинализирате институциите особено Собранието на Република Македонија  и дозволувате да ви се случува хаос, претседателе. 
Овде во Собранието стигна документ мислење од Владата, за кое говореше и мојот колега Игор Ивановски. Ова не смеете да го дозволите. Вели вака: Владата на Република Македонија на седницата одржана на 12.07.2011 година, го разгледа Барањето за давање автентично толкување, а имате печат од собраниската служба дека овој документ е пристигнат на 11.07.2011 година. Не смеете како прв човек на ова Собрание и како втор човек во државата да дозволите повторно да работите по налог на Извршниот комитет на ВМРО-ДПМНЕ. Благодарам.

Трајко Вељаноски: Благодарам.

Прво, на коориднација не  бевте повикани по СМС порака, туку лично ви се јавија да дојдете во понеделник во 10,00 часот.
Второ, точно е дека расправавме на координација и вие, заедно со другите од опозиција, имавте спротивно гледање  од она што јас го застапувам дека без оглед дали има предлог за состав на Владата, Собранието треба да продолжи да работи, затоа што и така господинот односно другарот Љубисав Иванов Ѕинго констатира како што кажав: заради обезбедување континуитет во работата на Владата на Република Македонија, според член 95 став 5 од Уставот на Република Македонија, Владата останува на должност до изборот на новата влада на Република Македонија. Значи имаме ние Влада на Република Македонија.

Вашиот став беше Собранието воопшто да не работи, условно во замрзнувач да бидат ставени сите работи што се предлагаат.

(Реакции од пратеникот Игор Ивановски.) 
Има записник, потпишан е тој записник и од мене и од другите координатори. Тоа е вашето мислење. Моето мислење е друго и јас ќе продолжам да работам. Граѓаните не избраа да работиме и тоа е мојот начин  на размислување како треба да се врши одредена функција. 

Го молам претставникот на предлагачот да ја образложи оправданоста Предлогот на законот да се донесе по скратена постапка.

Има збор господинот Џафери Тала, повелете.

Талат Џафери: Благодарам.
Според членот 71 став 1 на Уставот на Република Македонија и членот 132, 137 и 170 од Деловникот на Собранието на Република Македонија, пратеничката група на ДУИ пред Собранието доаѓа со барање за измени и дополнувања на Законот за употреба на јазиците кои ги говорат најмалку 20% од граѓаните на Република Македонија. Предлогот е донесувањето на овие измени и дополнувања на Законот за употреба на јазиците да биде по скратена постапка. Со самиот факт што сме на почеток на работата на новиот парламентарен состав и имајќи го во предвид фактот дека празнината создадена со донесувањето на законските одредби во членот 3, посебно каде се уредува употребата на албанскиот јазик во Собранието, појава од донесувањето на законот наваму е дека избраните од Парламентот, лицата кои доаѓаат во Парламентот, но се претставници на заедницата кои говорат албански јазик доаѓаат во спротивност со можноста тој јазик да го употребуваат во Парламентот. За да се отстрани оваа празнина предлагаме да се измени членот 3, каде ќе се овозможи пратениците, избраните и именуваните лица од Собранието кога ќе бидат во Собранието да можат да го употребуваат албанскиот јазик, се работи за лица кои комуницираат на овој јазик, односно кои припаѓаат на заедницата која го употребува овој јазик односно албанскиот. Потребата за скратена постапка е од фактот што на почетокот го кажав. Ние сме на почетокот на работата на новиот парламентарен состав и добрите работи и позитивните работи треба да се практикуваат од почеток. Значи овој состав треба да работи согласно тоа што очекував овој мандат да го завршиме со редовни парламентарни работи и да немаме потреба од постапки што некогаш сме ги употребувале за да имаме причини за да ги бојкотираме работите во Собранието. Затоа ценам дека парламентарното мнозинство и овој парламентарен состав ќе ги има предвид овие образложенија и ќе го поддржи нашето барање да се разгледа Предлогот на законот за изменување и дополнување на Законот за употреба на јазикот да оди по скратена постапка и да се разгледа денес на оваа пленарна седница. Благодарам. 
Трајко Вељаноски: Благодарам.
Предлогот на пратениците Талат Џафери. . . 

(Пратеникот Игор Ивановски бара збор процедурално пред гласањето) 

Ве молам да завршиме, после ќе добиете процедурално. Да не ја ометаме работата ве молам. Да бидеме коректни. Не би сакал да бидеме некоректни. Сепак, јас ве оставив претходно процедурално, си кажавте, го образложи господинот Талат Џафери и Собранието ќе ги има во предвид и вашите укажувања и неговите укажувања и ќе одлучи.

(и понатаму пратеникот Игор Ивановски бара збор процедурално) 

Добро, повелете. 

Има збор господинот Игор Ивановски, повелете. 

Ве молам да бидеме коректни.

Игор Ивановски: Претседателе ние сме максимално коректни, согласно тоа што не следува согласно Деловникот. 

Барам процедурално пред гласањето, бидејќи на почетокот реагирав генерално за сите точки кои што денеска имате намера да ги ставите на овој дневен ред. 

Колеги пратеници, немојте да влезете во ефтиното дневно сценарио со кое што вие му давате поклон на ДУИ, бидејќи ДУИ се согласи за вашите фотелји на раководството на ВМРО ДПМНЕ да ги задржат своите министерски, директорски или кои други места. 

Со овој закон се менува Уставот на Република Македонија. . .  

Трајко Вељаноски: Ве молам господине Игор Ивановски...

Игор Ивановски: . . . се редефинира Рамковниот договор, апелирам до пратениците. . . .

Трајко Вељаноски: Ве молам, ви реков да бидеме коректни, вие влегувате во материјална расправа. . . 

Игор Ивановски:  Не, не навлегувам господине претседателе. 

Трајко Вељаноски: Не е процедурално, ве молам. 

Игор Ивановски:  Процедурално барам. 

Трајко Вељаноски: Не дозволувајте и не . .  .

Игор Ивановски: Или апелирам до пратениците да не гласаат за ставање на точката на дневен ред бидејќи се менува Рамковниот договор заради пазар, кадровски помеѓу ВМРО ДПМНЕ и ДУИ. . . 

Трајко Вељаноски: Благодарам,благодарам, заврши процедуралното. 

Игор Ивановски:  Господине претседателе. 

Бараме пратениците да не гласаат за поддршка на овој Предлог на законот, бидејќи овој закон го менува Уставот и Рамковниот договор. 

Трајко Вељаноски: Ве молам, имате време ќе распрвате по самиот закон ве молам. 

Игор Ивановски:  Ова е многу крупна работа и не смее вака преку ноќ да се одлучува. 

Трајко Вељаноски: Не навлегувајте во материјална расправа. 

Игор Ивановски:  Рамковниот договор се преговараше пред 10 години. Многу тешко. 

Трајко Вељаноски: Благодарам, заврши процедуралното. 

Ве молам исклучете го. 

(микрофонот на говорница е искучен)

Благодарам. 

Ве молам, да бидеме коректни јас реков. Господине Игор Ивановски. . . 

(пратеникот Игор Ивановски сеуште е на говорница и се обидува да зборува без вклучен микрофон)

Ама, не е процедурално. Вие влегувате во материјална расправа. 

(Реакција на пратениците на СДСМ од место). 

Не е коректно господине Игор Ивановски, дозволите господинот Талат Џафери што го кажа, пратенците да одлучат и после дали вас ќе ви се допадне или не, тоа е друго прашање. Тоа е прашање некогаш на. . . .

(Игор Ивановски на говорница без вклкучен микрофон - за измена на Рамковен договор и Устав) 

Благодарам. 

Предлогот на пратениците Талат Џафери, Ермира Мехмети, Реџаил Исмаили, Вјолца Мехмети Нуредини, Арбен Љабеништа, Дешира Имери, Бехиџудин Шехаби, Ирфан Деари и Рафет Муминовиќ по скратена постапка да се донесе законот за изменување на Законот за употреба на јазикот што го зборуваат најмалку 20% од граѓаните во Република Македонија и во единиците на локалната самоуправа го ставам на гласање. 

Ве повикувам да гласаме. 

(Пратеникот Игор Ивановски доаѓа на говорница пред претседателот на Собранието)

Вкупо гласаа 54 пратеници. од нив за предлогот гласаа 51, воздржани нема и тројца против. 

Ги молам членовите на Владата кои се избрани за пратеници во Собранието на Република Македонија да се произнесат по предлогот со кревање на рака. 

За нема никој, против, нема никој, воздржан нема никој. 

Вкупно никој не гласаше од тие пратеници. 

По предлогот на Владата вкупно гласаа 54 пратеници. За гласаа 51, воздржан нема и против 3. 

Молам службите да утврдат точен број на присутни пратеници во салата. 

(Службите ги пребројуваат присутните пратеници во салата). 

Во салата вкупно има 95 пратеници. 

Значи полноважно е гласањето. 

Констатирам дека предлогот на пратениците Талат Џафери, Ермира Мехмети, Реџаил Исмаили, Вјолца Мехмети Нуредини, Арбен Љабеништа, Дешира Имери, Бехиџудин Шехаби, Ирфан Деари и Рафет Муминовиќ е усвоен, бидејќи Собранието одлучи законот да се донесе по скратена, врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците како матично работно тело и Законодавно-правна комисија да расправаат по Предлогот на законот. 

За да можам врз основа на член 151 став 2 од Деловникот на Собрнаието  да ги известам пратениците за рокот, а поднесување на амандмани за седниците на комисиите, ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој предлог на закон. 

Продолжуваме понатаму. 

Еве додека е процедурално системот да видиме зошто не функционира. Ќе проверат службите и ќе видат. Јас мислам дека секој што ќе притисне на копче дава знак дали гласа за. . .ќе проверат службите, не е проблем. 

Еве процедурално, господинот Илија Китановски, повелете. 

Илија Китановски: Благодарам господине претседателе. 

Мојата процедурална интервенција се состои во злоупотребата на институцијата процедурална интервенција од страна на координаторот на СДСМ, затоа што во име на процедурална интервенција, се влегува во материјална расправа, 

(пратеникот Игор Ивановски реагира од место)

ќе имате колега Ивановски време утре и во наредните денови. . .

(пратеникот Игор Ивановски оди кај претседателот)

Ве молам,седете си на место. Да не сакате да ме тепате случајно. 

(Реакција на пратениците на СДСМ од место) 

На што личи ова?

Во име на процедурална интервенција се навлегува во материјална расправа. 

За тоа ќе имате време и утре на комисии и на наредната пленарна седница да дискутирате за Законот и ќе можете да го искажете вашиот став. 

Имате, за да знаат граѓаните на Република Македонија, се разбира почитувани граѓани, почитувани колеги дека нема ништо драматично, ништо драматично нема ни да се случи освен што СДСМ сака да наметне колективна амнезија дека немало избори и дека по петти пат граѓаните не им дадоа доверба.

Трајко Вељаноски: Благодарам господине Илија Китановски. . .

Илија Китановски:  И сега повторно си тераат стари приказни. . . 

Трајко Вељаноски: Благодарам, благодарам. 

(и понатаму реакција од место на пратениците на СДСМ). 

Без нервоза колеги, без нервоза. 

Инаку, дали е процедурално забелешката, или не материјална расправа господине Илија Китановски јас сум претседател на Собрание, одлучувам, затоа и претходно на координаторот на пратеничката група на СДСМ им укажав дека не е процедурално, дека е материјална расправа. Оставете јас да ја водам седницата, јас да олучам дали е процедурално или не е процедурално. 

Господинот Горан Мисовски има збор процедурално, повелете. 

Горан Мисовски: Благодарам. 

Претседателе, повторно сакам да реагирам на вашиот однос како ја водите седницата. Вие сте должни согласно Деловникот, иако тогаш опозицијата не го гласаше, ама вие го донесовте, ова мнозинство, ваш е потписот и вие сте должни на секој координатор кој ќе побара процедурално веднаш да му дадете збор за процедурално. 

Впрочем, вие го кршевте Уставот, па што стана сега за Деловникот. 

Деловникот е нешто ситна работа. 

Не може претседателе да не одговорите пред македонската јавност, да дадете образложение за членот 170 од Деловникот. Може би законот е мал по обем, ама секако е сложен. 

И на крај да завршам, за да не ни се случи истото, затоа што тоа му го направивте на најнекоректен начин на Игор Ивановски, повторно кажувам и укажувам и на пратениците од мнозиснтвото и на јавноста дека на ваков срамен начин сакате преку Собранието да го покриете потписот на Никола Груевски кој што упорно во составувањето на новата коалициона влада се обидува да го стави на политичкиот документ кој што треба да биде владина платформа за идните неколку месеци, колку што ќе трае Владата на оваа коалиција помеѓу ВМРО ДПМНЕ и ДУИ. 

Или, ова ли е претседателе тоа ВМРО ДПМНЕ што ќе ги сечеше канџите на командантите, а сега ги носите на педикир и маникир. Значи, тоа што Никола Груевски го стави како потпис на мајскиот договор сега сакате Собранието да го инволвирате, сите вие пратеници од парламентарното мнозинство да го амнестирате Никола Груевски од бегањето и ставањето на потпис на еден важен документ за кој што со право ДУИ инсистира. Не може Влада да функционира без платформа и без документ за идната соработка. 

Затоа пртседателе има една поговорка која вели „добар маж на збор не стои“. Вие денеска сакате да бидете добар маж, ама се што го договаравме на координација го погазувате со вашите постапки и вашиот однос. 

Трајко Вељаноски: Благодарам. 

Дали важи таа поговорка за вас. Кога бевте во 2006 до 2008 година заедно со ВМРО ДПМНЕ тогаш не знам дали важеше или не важеше поговорката. Инаку, Деловникот господине Горан Мисовски е заеднички затоа што и вие и јас и другите пратеници го гласавме односно измените и дополнувањата ги гласавме и тој го прифативме дека е заеднички Деловник на Собранието на Република Македонија. Ако се премислувате тоа е ваш проблем. 

Продолжуваме понатаму. 

Има збор процедурално господинот Оливер Спасовски како заменик координатор на пратеничка група на СДСМ, повелете. 

Оливер Спасовски: Благодарам почитуван претседателе. 

Јас би започнал со она што вие сега завршивте. Точно е дека Деловникот е заеднички меѓутоа, заеднички мора да го почитуваме, прво вие и сите останати пратеници во Собранието. Мислам дека уште на почетокот наместо да ја релаксирате атмосферата во Собранието и да покажете барем малку доблест за воспоставување дијалог во Собранието на Република Македонија на кој што толку многу се повикувавте во времето на СДСМ беше надвор од Собранието, вие напротив мислам дека барате уште повеќе да останете сами во Собранието. Директно го прекршувате членот 60 од Деловникот на Собранието на Република Македонија, во кој што се укажува дека претседателот се грижи за примената на одредбите од Деловникот и дека соработува со координаторите на пратеничките групи. 

Мислам дека воопшто не станува збор за никаква соработка со координаторите на пратеничките групи. Уште на почетокот почнувате со одземање на збор несакајќи да ги сослушате аргументите за она што ние како опозиција сакаме да го кажеме и пред Собранието и пред македонската јавност.

Координаторот на пратеничката група не зборува во свое име, Игор не кажува сопствени ставови, кажува ставови на СДСМ и дотолку повеќе треба овие ставови да ги сослушате и вие и македонската јанвост. Мислам дека повторно и повторно продолжувате со кршењето на Деловникот заради тоа што давате збор за процедурална забелешка пред Собранието на праеник, а не како што пишува во Деловникот на координаторот, или на заменикот на координаторот на пратеничката група. Зошто се привилегирани пратениците на ВМРО ДПМНЕ. Илија Китановски не е ниту заменик координатор на пратеничката група, ниту координатор и немате право да го кршите Деловникот на овој начин. Тоа се прашањата на кои што т реба да дадете одговори и пред Собрнаието и пред Македонската јанвост. Од овие аргументи не можете да побегнете. Токму заради тоа е мојата интервенција и токму заради тоа сите процедурални интервенции кои што ќе ги има било кој координатор или заменик координатор на пратеничката група во моментот кога ќе почувствува дека го кршите Деловникот, дека не ги применувате правилно одредбите од Деловникот најдете барем еднаш доблест  тоа да го признаете. Сега гледате дека се оправдани нашите анализи при вашиот избор за претседател на Собрание и мислам дека не треба толку тешко да ви паѓа тоа што ви кажуваме, туку напротив, треба да биде една поука како да продолжите понатаму да работите во ова Собрание ако сакате навистина да ја релаксирате атмосферата во Собранието и да покажете дека имате барем малку демократски капацитет да раководите со ова Собрание. 

Инаку, се она што го кажува не само опозицијата туку и воопшто македонската јавност стои дека навистина први го кршите Уставот, а го кршите и Деловникот и Законот за Собранието. Благодарам. 

Трајко Вељаноски: Благодарам. 

На господинот Оливер Спасовски да дадам свое видување на неговите укажуања дека јас го кршам Деловникот. 

Мислам дека не сте во право, прво, јас како претседател на Собрание се грижам да го применувам Деловникот и го применувам Деловникот и соработувам со координаторите на пратеничките групи. Тоа го правам на координација, но не значи соработка дека треба да бидам слеп послужник на сето тоа што ќе го кажат координаторите на пратенички групи особено координатор на пратеничка група на опозицијата. 

Јас треба да ги сослушам, а треба да одлучам она што е мое мислење. Инаку, тогаш да поминеме во ситуација вашиот координатор, да го дадам факсимилот мој и вашиот координатор да управува со Собранието на Република Македонија. Но, за жал за тоа одлучуваат граѓаните на Република Македонија, кој ќе управува. Тоа е првото. 

По однос на второто, вие како нов пратеник, бевте во претходниот кога овој Деловник не важеше, затоа ја имате таа грешка. Во Деловникот пишува на секој пратеник кој не е организиран во пратеничка група има право да даде процедурална забелешка. Прочитајте го, не сте го прочитале, можеби до крај Деловникот и одредени одредби од Деловникот, во овој момент јас како претседател на Собранието уште немам добиено известување во однос на пратеничката група на ВМРО ДПМНЕ кој влегува во пратеничката група. Затоа може секој пратеник кој што не е организиран во пратеничка група да даде процедурални забелешки. Прашајте го и вашиот координатор и пратеничката што е до вас, беше поранешен координатор, прочитајте ги до крај одредбите од Деловникот па после да кажете дали јас го кршам Деловникот или вие не ја кажувате вистината. 

Има време ќе го причитате Деловникот до крај за овие четири години од мандатот. 

Продолжуваме понатаму. 

Пратениците Талат Џафери, Ермира Мехмети, Реџаил Исмаили, Вјолца Мехмети Нуредини, Арбен Љабеништа, Дешира Имери, Бехиџудин Шехаби, Ирфан Деари и Рафет Муминовиќ предлагаат по скратена постапка да се донесе Законот за изменување и дополнување на Законот за употребата на знамињата на заедниците во Република Македонија. 

Предлогот на Законот ви е доставен. 

Го молам претставникот на предлагачот да ја образложи оправданоста Предлогот на законот да се донесе по скратена постапка. 

Има збор господинот Талат Џафери, повелете. 

Талат Џафери: Благодарам господине претседател. 

Врз основа на член 171 алинеја 1, од Уставот на Република Македонија и членовите 132, 137 и 170 од Деловникот за работа на Собранието на Република Македонија пред Парламентот се поднесува Предлог за изменување и дополнување на Законот за употреба на знамињата на заедниците во Република Македонија. 

Овој предлог е поднесен да оди во забрзана постапка заради фактот што со донесувањето на Законот за употреба на знамињата на заедниците во Република Македонија Службен весник 58/2005, се уредуваше начинот на употреба на знамињата на заедниците во Република Македонија, а имајќи го предвид фактот дека во периодот 2006-2007 година, со Одлука на Уставниот суд некои од одредбите на овој закон беа укинати, при што во домашното законодавство се создаде една правна празнина и институциите при примената на одредбите беа во забуна, им беше нејасно и за да се надмине оваа нејаснотија и овој правен вакум во законодавството во Република Македонија, имајќи предвид дека Парламентот и пратениците со уставните ингеренции, законските ингеренции што ги имаат за предлагање на закони и измени и дополнувања на законите, мислиме дека во моментот на почнување со работа на новиот парламентарен состав треба да се покрие овој вакум заради фактот што верувам дека не треба да бидеме дел од потребата за влијание, или пак мислење од страна на извршната власт која всушност треба да го спроведува законот, или пак одлуката која ќе ја донесе парламентарното мнозинство. 
Токму поради тоа мислиме дека скратената постапка и формата на донесување на оваа измена и дополнување на укинатите делови на законот, од страна на Уставниот суд, со уредување токму на тоа прашање ќе се пополни создадената празнина по одлуката на Уставниот суд. Се знае дека одлуката на Уставниот суд е неспорна и недискутабилна, меѓутоа, со тој создаден простор, сепак, оваа потреба е неопходна и ова прашање треба да се уреди по скратена постапка. Убеден сум дека со оваа постапка парламентарното мнозинство, или пак овој парламентарен состав ќе донесе позитивна одлука за измена и дополнување на одредбите на Законот за употреба на знамињата на заедниците во Република Македонија.

Трајко Вељаноски: Благодарам.
Процедурално  бара господинот Ивон Величковски, повелете.

Ивон Величковски: Благодарам претседателе.

Суштината на забелешката се однесува, исто така, на неправилната примена на член 170 алинеја 1 од Деловникот. Имено, станува збор, според наша оценка, за сложен закон, иако предложената верзија не е обемна, но во секој случај е сложена.

Целта на ова укажување и овој апел ако сакате, до колегите е да се навратиме на едно од суштините на функционирањето на Парламентот, не само во формалниот аспект на практикувањето на Деловникот, туку и во суштината на донесување на квалитетен закон како одраз, ако сакате, и на поширок консензус на пратениците како претставници на граѓаните. Затоа наместо да ги оштетуваме законските решенија, предлагам да пристапиме поконкретно и поконструктивно сите ние. Затоа моето барање беше пред пријавувањето на господинот Џафери, за овој апел да биде упатен и до подносителите на ова законско решение. Всушност на овој начин сакаме да повикаме да одиме во надградба на духот на Рамковниот договор, но во секој случај да зборуваме за примена на Уставот на Република Македонија кој ги содржи одредбите од Рамковниот договор.

Ќе ми дозволите да ги избегнам сите политички оцени дека на овој начин се оди на имплементација на политички договор меѓу ВМРО-ДПМНЕ и ДУИ за формирање на мнозинството итн, затоа што целта на процедуралната забелешка не сакам да биде давање на политичка оценка за поднесениот предлог. Исто така, во духот на оваа конструктивност, сакаме да ги избегнеме и сите можни замки од пребрзото донесување на акти кои натаму треба да одразуваат заеднички живот и заеднички квалитет на овој живот. Затоа би ги повикал и би апелирал на совеста на колегите пратеници да престанеме со шверцувањето на ваквите законски решенија, за да престанеме со вметнување на негативна енергија во донесувањето на законите кои треба да го одредат заедништвото на граѓаните на Република Македонија. Благодарам. 
Трајко Вељаноски: Благодарам.
Дали е сложен и обемен тоа е ваше лично мислење. Пратениците ќе се произнесат и ќе си ја кажат својата забелешка дали е сложен и обемен. Ако има повеќе пратеници што мислат дека треба да биде по скратена постапка, ќе ја почитуваме таа волја и јас и вие. Инаку вие си го кажавте вашето мислење.

Процедурално повторно бара господинот Оливер Спасовски, повелете.

Оливер Спасовски: Благодарам претседателе.

Почитувани колеги пратеници, овој предлог на закон кој исто така се поднесува по скратена постапка. Реагирав деловнички по членот 170 заради тоа што ниту еден од трите услови за носење на овој закон по скратена постапка во овој момент не се исполнува за Собранието да расправа. Мислам дека на сите пратеници треба малку да ни проработи совеста, меѓутоа и она што значи почитување на овој Деловник и на одредбите од Деловникот. Мислам дека не можеме во позиција на политички пазарења помеѓу ВМРО-ДПМНЕ и ДУИ Собранието на Република Македонија да го ставаме во ситуација вчера да се доставуваат предлози на закони по скратена постапка и денес се дополнува дневниот ред, заради тоа што претставува и те како сложен политички момент и закон и на тој начин сакаме да го менуваме духот на Рамковниот договор, ако сакате да го менуваме и Уставот и притоа без да водиме јавна расправа, без тоа транспарентно да се направи во Собранието и воопшто во јавноста. Мислам дека не треба и не навлегувам сега во моментот да водиме материјална расправа по предлогот, меѓутоа доб ро е овие закони кои ги нудиме по скратена постапка во Собранието, токму заради тоа сега зборувам процедурално, не треба да се носат по скратена постапка. Ниту една причина врз чија основа треба да се носи по скратена постапка. Причините се наведуваат во Деловникот и ние тоа треба да го почитуваме. Не може да биде причина договор што го прави Груевски со Ахмети. Токму денешниот разговор во Собранието можеби и одговара на едно прашање кое овие денови после парламентарните избори се поставува, кој најмногу доби од овие избори. Одговорот сега е дека ДУИ добива. ВМРО-ДПМНЕ тоа треба да го објасни на граѓаните на Република Македонија, зошто ги крши одредбите од Деловникот.

Трајко Вељаноски: Благодарам.
Господине Спасовски ве молам процеруфално.

Оливер Спасовски: Токму процедурално е. Тоа треба да го објасни на граѓаните на Република Македонија, зошто ги крши одредбите од Деловникот член 170, да се носи законот по скратена постапка, а притоа заборавате, кога се носеше законот, какви беа реакциите на ВМРО-ДПМНЕ, во една нормална и транспарентна постапка. Мислам дека не треба да имаме двојни аршини. Треба да имаме конзистентност во ставовите.

Ние имаме предлог овој закон воопшто да не се става на дневен ред.

Трајко Вељаноски: Благодарам.
Уште еден пратеник, преку процедуралното кажува дека не е сложен и обемен законот, но сепак пратениците ќе одлучат дали е сложен и обемен и ќе гласаат дали да биде по скратена постапка или не.

Господинот Села Зијадин, координатор на пратеничката група на ДПА, има процедурално, повелете.

Зијадин Села: Ви благодарам.

Уште еднаш ќе се повикам на Деловникот на Собранието, член 170, во врска со тоа што се дискутира, сега веќе предмет на расправа.

Со самиот факт што станува збор и за овој Предлог закон, како што беше и претходниот закон за јазиците, станува збор за комплексен и сложен закон. Не случајно овие два закони се закони кои се донесуваат со Бадентер, затоа што станува збор за сложени и истовремено значајни закони. Можеби за дел од пратениците не е значаен ниту Законот за јазикот, ниту Законот за знамињата, но ве уверувам дека овие закони се од големо значење. Над 800 илјади Албанци кои живеат овде истото треба да го почитуваат. Затоа тоа што ме зачудува е молчењето на колегите и предлагачите. Не можам да разберам што ги наведе да поднесат вакви предлог закони. Можеби сакаат да покажат дека пристапуваат во власта со договор, со ВМРО-ДПМНЕ, но да ве потсетам дека тоа не е договор туку е бело знаме пред ВМРО-ДПМНЕ.

Иако колегите од СДСМ се трудат да ви дадат политички поени, говорејќи го спротивното, мислам дека јавноста е сигурна и сите вие сте убедени дека ова е предавање на ДУИ пред ВМРО-ДПМНЕ.

Трајко Вељаноски: Да бидеме коректни. Процедурално ништо не кажавте.

Зијадин Села: Го посочив членот 170.

Трајко Вељаноски: Вие го цитиравте а после зборувате политика, навлегувате во материјална расправа.

Зијадин Села: Јас говорам во однос на Деловникот.

Има една така да кажам поговорка која вели, што се прави еднаш има можност да не се повтори никогаш, но што се прави два пати може да се случи секогаш.

Вие како пратеник го прекршувате и Деловникот и Уставот, не можете да правите разлика што е Деловник а што е Устав и затоа не ги правите овие разлики. Благодарам.

Трајко Вељаноски: Јас многу добро знам што е Деловник, што е закон и Устав.

Процедурално има госпоѓа Ермира Мехмети, повелете.

Ермира Мехмети: Благодарам претседателе.

Само едно објаснување затоа што веќе еден час дебатираме процедурално. Нема сомнение дека колегите прават се што е во нивна моќ за да ги забавуваат претставниците на медиумите кои се горе на галерија.

Само да им објаснам на новите пратеници од ДПА дека ние сеуште не сме влегле во расправа по законите и затоа би ве молела да почекате, да имате трпение да слушнете што имаме да кажеме во однос на законите затоа што ние сме предлагачи. Сеуште ние расправаме во однос на дневниот ред, доколку не грешам, а ние како предлагачи само ги образлагаме тие точки. Ве молам само малку коректност, колегијалност, оставете ги настрана политичките говори за моментот кога ќе се отвори расправата, а сега да дадеме можност да се отвори расправа, ќе имате за што да говорите, немојте да брзате, мислејќи дека ќе добиете некој политички поен затоа што медиумите се тука. Има време, ќе размени аргументи, доколку има потреба ќе се соочуваме. Сега за сега за тоа што треба да се направи, претставниците на вашата парламентарна група глаат против потребата за оваа измена на законот за употребата на албанскиот јазик. Значи гласавте против потребата од унапредување на албанскиот јазик во Република Македонија. Благодарам.

Трајко Вељаноски: Ја прифаќам забелешката и апелот на госпоѓа Ермира Мехмети.

Сите што бараат процедурално, а водат материјална расправа по законите, да се стрпат малку да се утврди дневниот ред и после на комисии ќе можете да зборувате, овде на пленарна седница овде да зборувате, ќе се пријавите 10 минути, 15 минути, зависи како кажува Деловникот ќе зборувате, и на крај ќе одлучи Собранието дали и кои аргументи ќе ги прифати. Ве молам да бидеме коректни, во право е госпоѓа Мехмети, еден час расправаме а не дозволувате еднаш да се гласаше по еден закон, не дозволувате да продолжиме со работа.

Продолжуваме понатаму.

Предлогот на пратениците Талат Џафери, Ермира Мехмети, Вјолца Мехмети Нуредини,Дешира Имери, Арбен Љабеништа, Реџаил Исмаили, Сузана Салиу, Ирфан Деари и Рафет Муминовиќ, по скратена постапка да се донесе закон за изменување и дополнување на Законот за употреба на знамињата на заедниците на Република Македонија го ставам на гласање.

Ве повикувам да гласаме.

Вкупно гласаа 92 пратеници. Од нив за предлогот гласаа 57, воздржани нема, 35 гласаа против.

Ги молам членовите на Владата кои се избрани за пратеници во Собранието на Република Македонија да се произнесат по предлогот со кревање рака.

Кој е за предлогот молам да крене рака? (Еден)

Дали има воздржани? (Нема)

Дали има против? (Никој)

Вкупно гласаше еден пратеник.

За гласаше еден пратеник, воздржан и против нема.

По предлогот вкупно гласаа 93 пратеници, за гласаа 58, воздржани нема, против гласаа 35 пратеници.

Констатирам дека предлогот на пратениците Талат Џафери, Ермира Мехмети, Вјолца Мехмети Нуредини,Дешира Имери, Арбен Љабеништа, Реџаил Исмаили, Сузана Салиу, Ирфан Деари и Рафет Муминовиќ е усвоен.

Бидејќи Собранието одлучи законот да се донесе по скратена постапка, врз основа на член 171 став 1 од Деловникот на Собранието, ги задолжувам Комисијата за политички систем и односи меѓу заедниците како матично работно тело и Законодавно правната комисија да расправаат по предлогот на законот за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани на седниците на комисиите.

Ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој предлог на закон.

Процедурално бара господинот Игор Ивановски, повелете.

Игор Ивановски: Господине претседателе и вие и владеачкото мнозинство составено од ВМРО-ДПМНЕ и ДУИ, во нивната игра на трампа и на политички поклони, одлучија денес да го кршат Уставот, да го кршат Деловникот и да се обидуваат на мала врата да протнат сериозни измени на Уставот, на законите, на политичкиот систем и на Рамковниот договор на Република Македонија.

Да биде иронијата поголема, овие измени господине претседателе вие ги правите без да имате мнозинство во оваа сала. Не само што Владата се крие зад пратениците и таа техничка, никаква, не само што пратениците се обидуваат на мала врата да ги протнат, врз база на математиката, за жал, крупните измени на Уставот и на Рамковниот договор, тоа го правите затоа што опозицијата е присутна во овој момент. Големата влада и владеачко мнозинство.

Од тие причини, господине претседателе барам половина час пауза во име на пратеничката група на СДСМ, јавете им се и на Груевски и на Ахмети, обезбедете си мнозинство за да продолжите со кршење на Уставот и на Рамковниот договор.

Трајко Вељаноски: Благодарам.

Половина час пауза побара координаторот на пратеничката група на СДСМ.

Продолжуваме во 13,55 часот.

(Пауза до 13,55 часот)

(По паузата седницата продолжи со работа во 14,00 часот)

Трајко Вељаноски: Продолжуваме со работа.

Пратениците Владимир Ѓорчев, Светлана Јакимовска, Силвана Бонева, Александар Николоски, Александар Спасеновски, Косана Николиќ Мазнева и Илија Китаноски предлагаат по скратена постапка да се донесе Законот за изменување и дополнување на Законот за радиодифузната дејност.

Предлогот на законот ви е доставен.

Го молам претставникот на предлагачот да ја образложи оправданоста Предлогот на Законот да се донесе по скратена постапка.

Има збор првопотпишаниот Владимир Ѓорчев, повелете.

Владимир Ѓорчев: Благодарам претседателе.

Почитуван претседателе, почитувани колеги пратеници,

Ваквите промени што се предлагаат имаат за цел да го подобрат работењето на Советот за радиодифузија преку проширување на спектарот на лица кои ќе бидат активно инволвирани во неговата работа. 

Со зголемување на бројот на членовите на Советот за радиодифузија, како и овластените  предлагачи за членови на Советот ќе се постигне  поголема ефикасност во работата, а со оглед на разноврсноста  на предлагачите за членови ќе се постигне поголем квалитет во работењето на овој орган , што е од големо значење, имајќи ја во предвид неговата надлежност.

Исто така, работата на Советот е доста актуелно, има доста зголемен број на преставки, зголемен број на работа и сериозни надлежности, така што сметам дека во овој период, по скратена постапка треба да ги усвоиме измените. Благодарам.

Трајко Вељаноски: Благодарам.

Предлогот на пратениците Владимир Ѓорчев, Светлана Јакимовска, Силвана Бонева, Александар Николоски, Александар Спасеновски, Косана Николиќ Мазнева и Илија Китаноски по скратена постапка да се донесе Закон за изменување и дополнување на Законот за радиодифузна дејност го ставам на гласање.

Ве молам пратениците да влезат во салата за да прејдеме на гласање.

Ги повикувам пратениците да влезат во салата за прејдеме на гласање.

Господинот Ивановски Игор процедурално, повелете.

Игор Ивановски: Благодарам претседателе.

Колеги пратеници,

Исто како за останатите точки со што го легализирате пазарот и правите упад во делот на Рамковниот договор и Уставот, сакам денеска да реагираме и до вас да побараме да не ја вметнете оваа точка на дневен ред, најмалку со оваа содржина на измена на Законот за Советот за радиодифузија од проста причина што на овој начин се прави до сега невиден, брутален, политичко - партиски упад во независен регулатор.

Советот за радиодифузија е формиран и како потреба на Република Македонија, но и како дел од нашата интеграција кон Европска унија. Целокупното менување на законодавството во делот на медиумската сфера мора да се направи и во согласност со домашното законодавство, но и во согласност со европското законодавство. 

Вие денеска, ако го донесете предлогот за понатамошна расправа на овој закон ќе легализирате секоја Влада да прави што сака. Вие денеска драстично го зголемувате бројот на членови во Советот за радиодифузија заради дневна политика, да затворите едни медиуми, да наградите дргуи медиуми. И, не сакам понатаму да навлегувам во материјална расправа.

Но, ова што ќе се направи со овој закон ниту е во согласност со ниту еден закон во Европа. Да ве потсетам, особено оние кои се постари пратеници, дека постојниот закон е донесен имајќи ги во предвид компаративните искуства и на членките на Европска унија, но и на државите слични со Република Македонија, како Хрватска.

И вие денеска, со внесување на нови членови ќе направите невиден упад што ви треба заради дневна политика. Против медиумите, како што ги нарекувате  од „Пeро Наков“,  а за сметка на други медиуми. И за загосподарување на независен регулатор и правите опасен преседан, за што ќе имаме не само критика од Брисел, не само критика од меѓународните невладини инстутуции  и организации што ја третираат медиумската сфера, туку едноставно, ќе легализирате како ВМРО ДПМНЕ и ДУИ упад во независен регулатор и во креирање на конечна пресметка со медиумската сфера или дел од медиумите што не ви се пд ваша контрола или што се критички настроени.

Оттаму, господине претседателе, менување на ваков системски, во политичка смисла не во формална, закон е преседан што не смее да се случи. И апелираме да гласате против ваквата измена на Законот за Советот за радиодифузија и ако имате причина за некаква измена да отвориме поширока дебата, вклучтелно и со учество на Советот за радиодифузија и на останатите засегнати тела.

Инаку вака, вие правите, како пратеници, линч на независниот регулатор и на медиумите кои се критички настроени. Благодарам.

Трајко Вељаноски: Благодарам.

Господине јас ова повеќе  го сфаќам како апел што го кажавте.

Господинот Дурмиши Рејхан има процедурално, повелете.

Рејхан Дурмиши: Благодарам.

Почитуван претседателе, почитувани колеги пратеници, 

Би  сакал да го изнесам процедуралниот став на пратеничката група на Партијата за европска иднина и Санџачка лига по точката на дневниот ред. 

Најпрво би констатирал дека ништо од тоа што е договорено на координативните средби, за жал, не се почитува. Координацијата подразбира усогласување и договарање за активности за поефикано функциониерање на Собранието. Очигледно, текот на оваа седница го покажува спротивното. Сите предложени точки во дневниот ред се измени или дополнувања на одредени закони по скратена постапка. Значи,  и овој пат Собранието  останува инструмент на уште неизгласаната Влада.

Исто така би сакал да се повикам на членот 170. Сметам дека и тука се работи за многу сложен и опсежен закон што подразбира широка и опсежна анализа и дебата. За жал, сите извештаи на Европската комисија изразија загриженост за состојбите на медиумите во Република Македонија, а со предложените измени токму се планира да се направи спротивното, т.е. упад и контрола на Советот за радиодифузија. 

Затоа би сакал да повикам до сите пратеници трезвено да размислат,  бидејќи на овој начин придонесуваат за создавање на медиумски мрак во Република Македонија, занчи да не се изгласа точката од дневниот ред. Благодарам.

Трајко Вељаноски: Благодарам и јас.

Предлогот на пратениците Владимир Ѓорчев, Светлана Јакимовска, Силвана Бонева, Александар Николоски, Александар Спасеновски, Косана Николиќ Мазнева и Илија Китановски по скратена постапка да се донесе Законот за изменување и дополнување на Законот за радиодифузната дејност го ставам на гласање.

Ве повикувам да гласаме. Благодарам.

Вкупно гласаа 91 пратеник. Од нив за Предлогот  гласаа 53, воздржани нема,  38 против.

Ги молам членовите на Владата кои се избрани за пратеници во Собранието на Република Македонија да се произнесат по предлогот на пратениците со кревање на рака.

Кој е за предлогот  молам да крене рака.

Еден. 

Воздржан нема. 

Против нема.

Вкупно гласаа еден пратеник, за гласаше еден, воздржан нема, против нема.

По предлогот на пратениците предлагачи, вкупно гласаа 92 пратеници. Од нив за гласаа 54,  воздржани нема,  38 гласаа против.

Констатирам дека Предлогот на пратениците Владимир Ѓорчев, Светлана Јакимовска, Силвана Бонева, Александар Николоски, Александар Спасеновски, Косана Николиќ Мазнева и Илија Китановски е усвоен.

Бидејќи Собранието одлучи законот да се донесе по скратена постапка, врз основа на член 171 став 1 од Деловникот на Собранието, ги задолжувам Комисијата за транспорт, врски и екологија како матично работно тело и Законодавно правната комисија да расправаат по предлогот на законот.

За да можам, врз основа на член 151 став 2 од Деловникот на Собранието да ги известам пратениците за рокот за поднесување на амандмани на седниците на комисиите,ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој предлог на закон.

Владата на Република Македонија предлага по скратена постапка да се донесе Законот за изменување и дополнување на Законот за Судскиот совет на Република Македонија.

Предлогот на законот ви е доставен.

Го молам претставникот на Владата да ја образложи оправданоста Предлогот на Законот да се донесе по скратена постапка.

Има збор министерот за правда.

Повелете министре.

Михајло Маневски: Почитуван претседателе, почитувани дами и господа пратеници, 

Предлогот за изменување и дополнување на Законот за Судскиот совет на Република Македонија по скратена постапка се предлага поради тоа што не се работи за обемен и сложен закон.

Практично со законот се уредува само едно прашање што, препоставувам, не е непознато ниту за пратниците, ниту за  пошироката јавност. Имено, со законот се менува само една одредба во која што се наведува дека министерот за правда е член на Судскиот совет без право на глас.

Ова не е ново решение. Уште кога се донесуваа уставните амандмани во 2005 година, во Мислењето на Венцијанската комисија беше содржано ова решение. Меѓутоа за жал, тоа решение тогаш не беше испочитувано. Сега, тргнувајќи  и од тоа мислење и од препораките не Европската комисија, заради обезбедување на функциите на судскиот систем, се предлага законот да биде донесен по скратена постапка.

Трајко Вељаноски: Благодарам.

Господинот Величковски Ивон бара збор процедурално, повелете.

Ивон Величковски: Благодарам претседателе.

Како и минатиот пат, исто за деловничкиот основ заради што се јавува за интервенција и замолница до колегите во Парламентот вопшто оваа точка да  не биде прифатена да биде ставена на дневен ред, како донесување на закон по скратена постапка.

И самиот министер, како предлагач, односно како претставник на Владата истакна дека имаше сериозно дилеми при донесување на уставните амандмани од страна на Венцијанската комисија уште од 2005 година и би замолил за истото внимание од колегите и од мнозинството и од опозицијата, за исто внимание при интервенирањето во оваа чувствителна област во судската власт, особено затоа што забелешките ги имаме и во нашата јавност и во многубројните меѓународни документи, се однесувале на односот на извршната власт кон судската власт.

И во дадената ситуација се предлага законско решение што значително ќе се однесува на ова прашање, па од тие причини би сакал да го искористам деловничкото право, во име на пратеничката група на НСДП и ЛП да повикам да не се прифати дадениот предлог, особено затоа што станува збор, повторно ќе нагласам, за сложен закон. Верувам дека целта на сите нас овде е да носиме квалитетно закони, а некогаш формата ризикува да ја загрози суштината. Ви благодарам.

Трајко Вељаноски: Благодарам.

Господинот Спасовски Оливер има процедурално, повелете.

Оливер Спасовски: Почитуван претседателе, почитувани колеги пратеници,

Мојата процедурална забелешка во името на пратеничката група на СДС е токму во начинот на носењето на овој закон бидејќи, реков и претходните предлози, меѓутоа и сега, ниту еден од трите основи за носење на овој закон по скратена постапка не се исполни. Ова, асполутно  не е ниту по обем мал ниту по сложеност е овој закон, мислам дека набрзина сакаме да преминуваме преку некои законски решенија, како што, впрочем, беше научено мнозинството тоа да го прави на ВМРО ДПМНЕ. Таа пракса продолжува.

Мислам дека тоа што се предвидува со овој закон, а го имаме регулирано во Уставот на Република Македонија, каде што министерот за правда е со сиот потенцијал, со сите права и обврски што ги има како член на Судскиот совет, ние, на брзина, во една скратена постапка сакаме да донесеме закон, каде што ќе кажеме дека министерот нема право на глас.

Ставот на СДСМ е познат. Ние сакаме министерот воопшто да не учестува во работата на Судскиот совет на Република Македонија, бидејќи сметаме дека на овој начин се врши некаков притисок над судството. Но, тоа за материјалната расправа, па затоа и вас претседателе ве повикувам, повторно при носење на овој закон ги почитуваме одредбите од Деловникот.

Навистина, мислам дека ништо не е толку за брзање во Собранието да и Владата, пред формирање, зошто не  може да се почека да се формира новата Влада со целиот капацитет да предложи измена на закон, во една транспаретна постапка, да се направат вистинските измени на Уставот, така како што ни налага и Европска унија, односно Венцијанската комисија.  

И мислам не е добро  на денешната седница да ја продолжуваме таа пракса на носење на закони по скратена постапка само за да задоволиме некакви лични суети и интереси или меѓусебни договарања и пазарања што ги правиме.

Ве повикувам уште еднаш навистина разумно да пристапиме кон носење на вака битни законски решенија. И немојте да дозволите преку законско решение да го менуваме Уставот на Република Македонија поради тоа што тоа не е можно. Благодарам.

Трајко Вељаноски: Благодарам.

Гледам, господинот Мисовски Горан процедурално. Претходно господинот Ивон Величковски побара процедурално и тој го кажа ставот на пратеничката група на НСДП и ЛП. Мислам дека треба да бидеме коректни. Тој го кажа како што знам. Почитувајте го својот заменик координатор. Го кажа ставот на пратеничката група на НСДП.

Горан Мисовски:  Дозволете претседателе прво да ја кажам процедурална забелешка, па вие ќе цените дали на иста линија сме биле со Ивон Величковски. 

Бидејќи ќе го ставите и овој предлог, што го шверцувате на мала врата во Собранието на гласање, изборниот резултат е таков да во овој момент се што ќе побара ДУИ, ВМРО ДПМНЕ  е спремен да даде и ќе даде се додека трае оваа коалиција. Тоа е лигитимна работа на ДУИ. Им честита на успехот. Но она што Вие имате обврска, вие како претседател на ова Собрание, пред да го ставите овој закон на гласање да обезбедите кворум на оваа седница. 

Опозицијата цел ден, на вака шверцувани закони на мала врата ви држи кворум, а вие си го реализирате договорот меѓу ВМРО ДПМНЕ и ДУИ. 

Затоа ве повикувам господине претседателе, повикајте си ги координаторите на пратенички групи и на ВМРО ДПМНЕ  и на ДУИ, обезбедете кворум, обезбедете мнозинство од 61 затоа што гласачките и на ВМРО ДПМНЕ и на ДУИ ви го дадоа мандатот да работите во полн легитимитет и капацитет. Заради јавноста, граѓаните мора да знаат дека денеска, на оваа седница кога Владата и пратеници од мнозиснтвото шверцуваат закони на мала врата, опозицијата во текот на целата расправа, во целиов собраниски ден ви го држи кворумот. Обезбедете си кворум претседателе. Вие  сте баш за таа работа. 

Трајко Вељаноски: Благодарам.

Предлогот на  Владата  по скратена постапка да се донесе Законот за изменување и дополнување на Законот за Судскиот совет на Република Македонија го ставам на гласање.

Ве повикувам да гласаме. Благодарам.

Вкупно гласаа 91 пратеник. Од нив за Предлогот  гласаа 5, воздржани нема,  37 против.

Ги молам членовите на Владата кои се избрани за пратеници во Собранието на Република Македонија да се произнесат по предлогот на Владата со кревање на рака.

Кој е за предлогот,  молам да крене рака.

Нема никој.

Воздржан нема никој.

Против нема никој.

Никој од тие пратеници не гласаа.

По предлогот на Владата вкупно гласаа 91 пратеник. Од нив за гласаа 54,  воздржани нема,  37 гласаа против.

Констатирам дека предлогот на Владата е усвоен.

Бидејќи Собранието одлучи законот да се донесе по скратена постапка, врз основа на член 171 став 1 од Деловникот на Собранието, ги задолжувам Комисијата за политички систем иодноси меѓу заедниците, како матично работно тело и Законодавно правната комисија да расправаат по предлогот на законот.

За да можам, врз основа на член 151 став 2 од Деловникот на Собранието да ги известам пратениците за рокот за поднесување на амандмани на седниците на комисиите,ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој предлог на закон.

Владата на Република Македонија предлага по скратена постапка да се донесе Законот за изменување на Законот за Советот на јавните обвинители  на Република Македонија.

Предлогот на законот ви е доставен.

Го молам претставникот на Владата да ја образложи оправданоста Предлогот на Законот да се донесе по скратена постапка.

Има збор министерот за правда.

Повелете министре.

Михајло Маневски: Благодарам почитуван претседателе. 

Почитувани  дами и господа пратеници, 

Од истите причини, истото образложение што го даде по однос на Предлогот за изменување и дополнување на Законот за Судскиот совет на Република Македонија, предлагаме исто да се донесе  по скратена постапка  и Предлогот за изменување на Законот за Советот на јавните обвинители. 

Со оглед на тоа дека не се работи за сложен  и обемен закон, заради тоа што во законот се уредува само едно прашање, имено министерот за правда да не биде член на Советот на јавните обвинители. 

За разлика од Уставот, што се однесува до составот на Судскиот совет, каде што е наведено дека министерот за правда е член на Судскиот сове по службена должност, затоа со Претседателот на Врховниот суд, во Уставот на Република Македонија, по однос на Советот на јавните обвинители не е наведено, значи, не е тоа уставно прашање, туку тоа прашање се уредува со закон.

Со оглед на тоа дека со Законот за Советот на јавните обвинители е предвидено во Советот на јавни обвинителин да учестува министерот за правда, со предложениот закон се предлага, тргнувајќи од препораките и мислењата што ги наведов и за претходниот закон, значи се предлага министерот за правда да не биде член на Советот на јавните обвинители.

Мислам дека овде се работи за решенија што ги слушаме веќе 4-5 години и сега овде не се работи за никаква мала врата, туку се работи се едни решенија што треба да ги обезбедат функциите и препораките и на Венецијанската комисија и на препораките на Европската комисија. Благодарам.

Трајко Вељаноски: Благодарам госпоѓа Весна Бендевска има процедурално, повелете.

Весна Бендевска: Да, господине Вељаноски, процедурално. Навистина во името на пратеничката група на СДСМ сакам да реагирам најпрво до вас што прифативте ваква маскарада од седница да биде на денешниот дневен ред. Не може и не смее. Министер во заминување, член на техничка влада за кој е најизвесно дека нема да биде во новиот владин состав, денес да ни продава магла. Јас се извинувам, но човекот кој пет години го испартизира судството на ниво во секој извештај од Еврпска комисија да не резили и каде е споменат со име и презиме, денес господинот „реформатор“ да прокламира дека е многу добро решение министерот веќе да не учествува во работата на Советот за јавни обвинители. Ќе се согласите како правник господине Вељаноски дека ова е врв на хипохризијата на ДПМНЕ. Благодарам.

Михајло Маневски: Да одговорам.

Трајко Вељаноски: Благодарам, нема потреба да одговорите.

Повеќе беа навреди на лична основа отколку материјална расправа и процедурално.

Да продолжиме понатаму.

Предлгот на Владата по скратена постапка  да се донесе Законот за изменување на Законот за Советот на јавните обвинители на Република Македонија, го ставам на гласање.

Ве повикувам да гласаме.

Вкупно гласаа 62 пратеници. За гласаа 55 пратеника, воздржани нема, против гласаа 7 пратеника.

Ги молам членовите  на Владата кои се избрани за пратеници во Собранието на Република Македонија да се произнесат по предлгот со кревање на рака.

Кој е за предлогот, молам да крене рака? Еден пратеник.

Дали има некој воздржан? Нема.

Кој е против? Нема.

Вкупно гласаше 1 пратеник. За гласаше 1 пратеник, воздржани нема, против нема.

По Предлогот на Владата вкупно гласаа 63 пратеници, за гласаа 56 пратеника, воздржани нема и против гласаа 7 пратеници.

Констатирам дека предлогот на Владата е усвоен.

Бидејќи Собранието одлучи  закнот да се донесе по скратена постпака, врз основа член 171 став  1 од Деловникот на Собранието ги задолжуваме Комисијата за политички систем и односи меѓу заедниците како матично работно тело и Законодавно правна комисија да расправаат по законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите. Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој предлог на закон.

Владата на Република Македонија прадлагаат по скратена постапка да се донесе Законот за дополнување на Законот за заштита од пушењето.

Предлогот на законот ви е доставен.

Го молам претставникот  на Владата да ја образложи оправданоста предлогот на законот да се донесе по скратена постапка.

Има збор заменикот министер за здравство, повелете.

Владимир Поповски: Почитувани пратеници, претседателе,

Овој предлог закон за дополнување на Законот за заштита од пушењето се донесува по скратена постапка, бидејќи се работи за измени во помал обем, значи измени само во два член, а тоа се членовите 7 и 8 и заради потребата од поригорозен пристап кон овој закон и еднаквост во почитувањето на законските одредби во истиот. Значи, промените се само во член 7 и 8 и истите се однесуваат во дефинирање на инспекцискиот надзор и начинот на кој ќе се спроведуваат санкциите. Благодарам.

Трајко Вељаноски: Благодарам и јас.

Процедурално бара госпоѓа Весна Бендевска, повелете.

Весна Бендевска: Благодарам господине Трајко. Господине  генерален секретар ми должите 15 секунди.

Мојата процедурална забелешка е во однос на начинот на кој го спроведувате членот 60 од 
Деловникот на Собранието на Република Македонија. Значи, согласно член 60, алинеа 3, господинот Трајко Вељаноски како носител на функција претседател на Собрание на Република Македонија е должен да се грижи за примената на Деловникот. Во една од алинеите стои дека како претседател треба да доверите вршење на одредени работи на господинот генерален секретар на Собранието. Должни бевте да видите какви материјали дозволивте да бидат предмет на денешниот дневен ред. Оваа порака со оглед на тоа што кажавте дека добро ги владеете Уставот и Деловникот, се надевам дека имате познавање и од Кривичниот законик. Ова почитувани колеги, се вика фалсификат. Ниту еднаш не дадовте конкретен одговор што мислите да превземете со овој фалсификат. Очигледно е дека некој од вработените дали по налог, дали со закани прифатил да изврши кривично дело фалсификат. Овде во врска со Законот за пушење пишува дека Владата на својата седница од 12-ти одлучила да го поднесе овој Предлог закон. Ама овој Предлог закон во Собрание согласно архивски печат влегол на 11-ти. Овој фалсификат доколку господинот Вељаноски не превземе навистина согласно Деловникот и согласно своите надлежности соодветни активности значи дека господинот Вељаноски е соучесник во кривично дело фалсификат и злоупотреба во вршење на службена должност. И за тоа и покрај судството со кое раководи сега техничкиот министер Михајло Маневски што само што замина, навистина мора да одговарате. Затоа бидете доблесен, кажете ми како се случи ова Собрание на денешната седница од синоќа да гледаме вакви материјали. Бевте должен веднаш, всушност требаше да го сочувате својот дигнитет за кој ние споревме и на конститутивната седница кога сметавме дека не заслужувате навистина да ја понесете функцијата претседател на сите пратеници во Собранието. Доколку не изреагирате ќе сметаме дека вие им се заканувате на службите во Собранието. 

Трајко Вељаноски: Благодарам.

Ме известија од службите дека ќе добиете известување од генералниот секретар во однос на ова прашање, не само вие, туку сите пратеници.

Господинот Игор Ивановски, процедурално.

Игор Ивановски: Благодарам претседателе.

Не во смисла на овој одговор што сега го кажавте, но сепак да го искоментирам од процедурален аспект. Значи, овде станува збор за крупно дело, фалсификат. Известувањето од генералниот секретар е известување, тоа е техника. Овде треба вие да дадете одговор и затоа се јавив и за процедурално. Покрај вас и заменикот министер кој што после три години го видовме бидејќи беше задолжен за аспирини до сега во здравството, да ни каже дали измените на овој закон на Владата се донесени на 11-ти, или 12-ти. Можеби Владата фалсификува, можеби Собранието фалсификува на чело со вас. И да ни објасни, затоа од процедурален аспект, бидејќи не сум задоволен со неговиот предлог на објаснување за ставање по скратена постапка. Која е логиката да се казнуваат објектите во лето за пушење во затворени простории. Ова може само заменикот министер и министерот или Владата на ВМРО-ДПМНЕ и на ДУИ да ни го предложи. Среде лето сите на тераси, тие ставаат казни за пушење внатре. Затоа овој закон не смее да се носи ниту по скратена постапка. Затоа реагирам процедурално.

Второ, крупна е работата со фалсификатот. Ве молам дајте одговор како што знаете да давате одговор за сите работи. Да не критикувате, коментирате, да го толкувате Деловникот и Уставот како што вие сакате. Во оној момент кога сте фатени како прв човек на ова Собрание во фалсификат, или некој друг го има направено, а со несторувањето тоа се овозможува. Ве молам, да ни дадете одговор не само на нас, на целата македонска јавност како е ова возможно. Не само во овој случај и кај Одлуката за вицегувернер и кај автентичното толкување за хашките случаи. Значи, крупна работа се има случено вчера, односно завчера во ова Собрание. Благодарам.

Трајко Вељаноски: Благодарам и јас.

Затоа кажав дека не само вие, туку сите и пратениците и јавноста ќе бидете на писмено известени.

Предлогот на Владата по скратена постапка  да се донесе Законот за дополнување на Законот за заштита од пушењето, го ставам на гласање.

Ве повикувам да гласаме.

Вкупно гласаа 88 пратеници. За гласаа 54 пратеника, воздржани нема, против гласаа 34 пратеници.

Ги молам членовите  на Владата кои се избрани за пратеници во Собранието на Република Македонија да се произнесат по предлгот со кревање на рака.

Кој е за предлогот, молам да крене рака? Еден пратеник.

Дали има некој воздржан? Нема.

Кој е против? Нема.

Вкупно гласаше 1 пратеник. За гласаше 1 пратеник, воздржани нема, против нема.

По Предлогот на Владата вкупно гласаа 89 пратеници, за гласаа 55 пратеника, воздржани нема и против гласаа 34 пратеници.

Констатирам дека предлогот на Владата е усвоен.

Бидејќи Собранието одлучи  закнот да се донесе по скратена постпака, врз основа член 171 став  1 од Деловникот на Собранието ги задолжуваме Комисијата за здравство како матично работно тело и Законодавно правна комисија да расправаат по Предлогот на  законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани на седниците на комисиите. Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој предлог на закон.

За денешната седница го предлага следниот дневен ред:

1. Предлог на одлука за испраќање на припадници на Армијата на Република Македонија  за учество во мировна операција во Авганистан во состав на Школото за воена полиција во рамките на НАТО мисијата за обука во Авганистан (NTM-2).

2. Предлог за именување на вицегувернер на Народна банка на Република Македонија.

3. Предлог на законот за изменување на Законот за употреба на јазикот што го зборуваат најмалку 20% од граѓаните  во Република Македонија и во единиците на локалната самоуправа по скратена постапка поднесен од пратениците Талат Џафери, Ермира Мехмети, Реџаил Исмаили, Вјолца Мехмети Нуредини, Арбен Љабеништа, Дешира Имери, Бехиџудин Шехаби, Ирфан Деари и Рафет Муминовиќ. 

4. Предлог на законот за изменување и дополнување на Законот за употреба на знамињата на заедниците, по скратена постапка поднесен од пратениците Талат Џафери, Ермира Мехмети, Вјолца Мехмети Нуредини, Дешира Имери, Арбен Љабеништа, Реџаил Исмаили, Сузана Салиу,  Ирфан Деари и Рафет Муминовиќ. 

5. Предлог на закон за изменување и дополнување на Законот за радиодифузната дејност по скратена постапка поднесен од пратениците Владимир Ѓорчев, Светлана Јакимовска, Силвана Бонева, Александар Николовски, Александар Спасеновски, Косана Николиќ Мазнева и Илија Китаноски.

6. Предлог на закон за изменување и дополнување на Законот за Судскиот совет на Република Македонија, по скратена постапка.

7. Предлог на закон за изменување на Законот за Советот на јавни обвинители на Република Македонија, по скратена постапка.

8. Предлог на закон за дополнување на Законот за заштита од пушењето, по скратена постапка.

Дали има некој предлог за изменување и дополнување на предложениот дневен ред?

Никој не побара збор за изменување и дополнување на предложениот дневен ред. Благодарам.

Процедурално бара госпоѓа Весна Бендевска, повелете.

Весна Бендевска: Благодарам.

Барам од вас во име на пратеничката група толкување на членот 68 во врска со втората точка од дневниот ред што ја предложивте, а тоа е изборот на вицегувернер на Народна банка на Република Македонија. 

Значи, согласно членот 68 решението за свикување на седница заедно со материјалите сте должни да ги доставите до пратениците најмалку десет работни дена пред одржување на седница. Дилемата што ни се појавува меѓу нас е дали се работи за материјал кој треба да оди  во итна постапка, или во редовна. Очигледно е дека станува збор за редовна постапка. Тогаш, прашањето е, зошто не го почитувате Деловникот односно што тоа и се брза на монетарната власт која патем речено на 12 јули вчера го доставила предлогот во Собранието, а пак Собранието го примило на 11-ти. Значи и ова е еден од документите од корпусот на фалсификати. И навистина останува нејасно прашањето и нема да дебатирам околу предложениот избор. Конечно да не се потсетуваме на кој начин и господинот Богов беше избран од страна на минстиот состав, да ве потсетам, со кој претседаваше истиот претседател. Сега истиот господин согласно Законот за Народна банка има право да предложи еден од тројцата вицегувернери. Двајца веќе има. Каде е итноста, каде е спорноста да влеземе во авантура да го кршиме Деловникот наместо она што значи соодветна дистрибуција на материјалите за кои Деловникот предвидува десет работни дена. Очекувам одговор од страна на претседателот Вељаноски, со оглед на тоа што навистина денешнава седница не помина без малку ниту една предложена точка на дневен ред  со кој кршите Устав или Деловник.

Трајко Вељаноски: Благодарам.

Наместо да ви дадам објаснување и толкување, само ќе ви го прочитам член 68 став 2. Во итни случаи претседателот на Собранието може да свика седница и во пократок рок од 10 работни дена. А дневниот ред со материјали може да го предложи и на самата седница. Доволно е тоа што го прочитав, па понатаму вие сами протолкувајте.

Горан Мисовски: Јас не сум задоволен од одговорот.

Трајко Вељаноски: Дали е задоволна од одговорот ќе каже госпоѓа Весна Бендевска, а не вие да кажете дали е таа задоволна, или не. А не вие да кажете дали е таа задоволна или не. Вие не сте нејзин адвокат за да кажувате дали е задоволна или не. Нема вие што да бидете задоволни од одговорот на заменик координаторот на пратеничката група на СДСМ. Ако сте вие адвокат на заменик координаторот на пратеничката група на СДСМ мислам дека правите грешка.

Повелете господине Горан Мисовски процедурално.

Горан Мисовски: Јас ќе си говорам во името на мојата пратеничка група. Барам одговор од вас директно, барам да ми одговорите. Пред малку ве прашав не одговоривте за мислењето од Владата. Еве сега повторно се појавува ист таков документ. Народна банка на Република Македонија, Скопје 12.07.2011 година, а архивскиот печат од Собрание е 11.07.2011 година. Барам директно од вас одговор, зошто печат на документ кој што гувернерот го испратил во ова Собрание на 12-ти, а вие го заведувате под 11-ти? Дајте образложение. Бидејќи денес гледам цел ден тактизирате на процедуралните забелешки. Вие сте должен по Деловникот да ни одговорите директно на нашите процедурални забелешки. Јас ве повикувам, зошто има датум 11.07. од Собрание, а гувернерот го испратил во Собрание на 12.07? Навистина не ми е јасно.

Трајко Вељаноски: Благодарам.

Ќе го добиете известувањето од генералниот секретар и ќе бидете задоволни.

Предложениот дневен ред го ставам на гласање.

Ве повикувам да гласаме.

Вкупно гласаа 94 пратеници. За гласаа 54 пратеници, воздржани нема, против 40 пратеници.

Ги молам членовите  на Владата кои се избрани за пратеници во Собранието на Република Македонија да се произнесат по предлгот со кревање на рака.

Кој е за предлогот, молам да крене рака? Еден пратеник.

Дали има некој воздржан? Нема.

Кој е против? Нема.

Вкупно гласаше 1 пратеник. За гласаше 1 пратеник, воздржани нема, против нема.

По предложениот дневен ред вкупно гласаа 95 пратеници, за гласаа 55 пратеника, воздржани нема и против гласаа 40 пратеници.

Констатирам дека е усвоен предложениот дневен ред.

Пред да преминеме на расправа по дневниот ред, ве потсетувам дека согласно член 80 ставови 2 и 3 од Деловникот на Собранието, пратениците се пријавуваат за збор во рок од една минута по отворањето на претресот. Предлагачот и координаторите на пратенички групи може да се пријават за збор и во текот на претресот. Листата на пратеници не може да се менува и дополнува во текот на претресот. 

По искулчок, согласно член 10 од Деловникот за изменување и дополнување на Деловникот на Собранието, пратениците кои во една минута по отворањето на претресот се спречени да се пријават за збор поради присуство на седниците на работните тела или делегациите на Собранието чии членови се тие имаат право да се пријават за збор од моментот кога присуствуваат на седницата, доколку претресот по точката од дненвиот ред сеуште трае. 

Едновремено, ве известувам дека согласно член 85 став 3 од Деловникот на Собранието пратеник кој се пријавил за збор, а не е присутен во салата кога е повикан да говори го губи правото на збор за претресот за кој се пријавил и не може повторно да се пријави за истиот претрес. 

Согласно член 86 од Деловникот на Собранието и член 12 од Деловникот за изменување и дополнување на Деловникот на Собранието, пратеник во текот на претресот може да говори само еднаш во траење од 10 минути, известителот на матичното работно телои и Законодавно-правна комисија 10 минути, координаторот на пратеничката група или еден пратеник определен од пратеничката група или од координаторот на пртеничката група и предлагачот може да говорат повеќепати, но не повеќе од 15 минути вкупно. 

Со оглед на тоа дека го утврдивме дневниот ред, дали да продолжиме или да дадеме пауза од еден час. 

Да продолжиме тогаш со работа без пауза. 

Минуваме на точката 1. - Предлог одлука за испраќање на припадници на Армијата на Република Македонија за учество во мировна операција во Авганистан во состав на Школото за воена полиција во рамките на НАТО мисијата за обука во Авганистан (НТМ-А). 

Предлогот на одлуката и извештајот на Комисијата за одбрана и безбедност ви се доставени односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. 

За збор се јави и има збор министерот за одбрана, повелете. 

Зоран Коњановски: Благодарам. 

Почитуван претседателе, почитувани пратеници на Собранието на Република Македонија.

Дозволете ми накратко во неколку минути да ја образложам оваа Предлог одлука за испраќање припадници на АРМ во нова мисија во Авганистан. 

Согласно насоките и активностите на Република Македонија и во духот на продлабочување на соработката и придонесот на Република Македонија кон мировните мисии, а со тоа и приближување на Република Македонија кон НАТО, ја донесуваме оваа Предлог одлука за испраќање тројца припадници на АРМ во Школото за воена полиција кое ќе делува во рамките на ИСАФ мисијата. На некој начин, тоа е регионален проект, поттикнат од А5 групата за поддршка на САД и на оваа група се приклучува и Република Словенија. Се предлага тројца припадници на Армијата да заминат во првата ротација, почнувајќи од септември о.г., а нивното враќање ќе биде во февруари месец 2012 година. Благодарам. 

Трајко Вељаноски: Благодарам и јас. 

Има збор господинот Спасовски Оливер, повелете. 

Оливер Спасовски:  Благодарам. 

СДСМ ќе даде поддршка на оваа одлука, како што тоа сме го правеле и до сега при испраќањето на мировни мисии и сметам дека тоа е можеби единствената светла точка на Република Македонија во промоцијата и приближувањето до евроатланските институции, со оглед на она што Владата не го прави да придонесеме кон приближување кон евроатланските интеграции.

Сакам да им оддадеме признание на војниците кои учествуваат во мисиите во Авганистан, во Ирак, во Босна за успешноста на мисиите и со тоа придонесуваат навистина угледот на АРМ да биде на едно високо ниво.

Сакам да дадам една забелешка до министерот, бидејќи многу се намалуваат финансиските средства кои се и за мисиите за Армијата. Имено, знаеме дека имавме префрлување на финансиски средства во други министерства и веќе имаме реакции од Генералштабот на Армијата, меѓутоа, и од меѓународните организации од НАТО алијансата, заради тоа што знаеме дека имаме обврска еден дел од буџетот, односно процент од БДП да биде за делот на одбраната. Мислам дека тука мора да се преземат енергични чекори овие финансиски средства кои се обезбедуваат во буџетот на Република Македонија да се употребуваат за војниците и Армијата воопшто. Ако еден од врвните национални приоритети е Македонија да стане членка на НАТО алијансата, тука нема калкулации и не треба средствата кои ги определуваме за војниците и Армијата подоцна да ги пренаменуваме во некои други министерства за небитни работи кои се правеа до сега, а не ги вложувавме во она што претставува врвен национален интерес. Тоа е едната работа. 

Втората забелешка, впрочем, и секогаш ова Собрание реагира на делот на извештаите мислам дека ги испраќаме мисиите, меѓутоа, извештајот не доаѓа до Собранието на Република Македонија и затоа постојано реагираме. Мислам дека треба да се доставуваат извештаите и да се гледаат во Собранието. 

СДСМ ќе гласа за оваа одлука. Благодарам. 

Трајко Вељаноски: Благодарам.
Реплика има министерот за одбрана, повелете. 

Зоран Коњановски:  Благодарам. 

Дел од вашите забелешки се прифатливи и благодарам што искажавте доверба кон припадниците на Армијата и им се заблагодаривте за нивното учество. 

Сакам да одговорам на тоа дека не е вистина дека нема извештаи обратно, кога нашите припадници на Армијата ќе се вратат во Република Македонија. Откако сум министер секогаш редовно се испраќаат тие извештаи во Собранието и се разговара за тие извештаи. 

Во однос на тоа дека се намалуваат средствата во Министерството за одбрана, сите ние ќе се залагаме сето тоа да се одвива во рамките на долгорочниот план за развој на одбраната, но во овој период можевме малку подомакински да работиме затоа што немаше многу купување на застарени тенковски гранати и останати непотребни работи, така што наоѓавме начини и со пренамена на средствата да успееме да го менаџираме Министерството. Благодарам. 

Трајко Вељаноски: Благодарам. 

Пратеникот Мисовски Горан има збор, повелете. 

Горан Мисовски: Благодарам. 

Почитувани колеги пратеници, почитуван министер, и пратеничката група на НСДП и ЛП ќе гласа за овој предлог и навистина господине министер задоволство ми е што секогаш позицијата и опозицијата по прашањето на испраќањето на нашите македонски војници во мировните мисии имме консензус. Ве уверувам дека тоа ќе продолжи во континуитет да се прави. Ние како опозиција никогаш нема да се спротивставиме на нашите најголеми амбасадори на Република Македонија да донесеме некоја одлука на ова Собрание која ќе спречи некоја мисија, која Министерството согласно со НАТО ја има во делот на мировните мисии. 

Она што јас сакам во името на мојата пратеничка група да реагирам и тоа директно до вас министре, вие три години како министер дозволувате во континуитет средствата од Министерството за одбрана да се одземаат и да се префлуваат во Министерството за внатрешни работи еден. Вие добро знаете дека во 2004 година е донесен Стратегискиот одбранбен план, но и планот за набавки, со кој што како држава се обврзавме дека во буџетот ќе издвојуваме околу 2,3-2,4% од БДП. Сега доаѓаме на срамните за Министерството за одбрана, особено за Армијата, 1,65%. Знам дека вие како министер кој што редовно присуствува на конференциите тешко можете да ја браните оваа политика на ВМРО ДПМНЕ во делот на одбраната. Во какви услови нашите војници се испраќаат во овие мисии претпоставувам ќе имате доблест да напишете во извештаите што како обврска треба да ги доставите во ова Собрание и мора да признам дека дел од извештаите се пристигнати. Зошто ова го говорам? За ваша согласност никогаш на Владата не се изборивте кога се моделира буџетот на Република Македонија да се обидете барем дел од средствата или дел од договорот кој што го направивте со НАТО за издвојување од БДП да го приближите барем да помине 2%, но притоа со вашиот глас да дозволите Владата на Република Македонија, за мене, се извинувам, на сомнителен начин, да набави 4 хеликоптери од руско производство МИ 8, а целата хеликоптерска флота да ни биде приземјена. Тоа е лоша порака за НАТО структурите. Инаку, кажувам задоволство ми е, особено вториот механизиран баталјон што учествува во обезбедувањето на штабот на мисијата на НАТО во ИСАФ и тоа е голема чест за Република Македонија. испраќаме луѓе кои се ислучително подготвени и навистина ја презентираат Република Македонија многу подобро отколку некои други што земаат многу повисока плата од таа што ја добиваат војниците на Република Македонија во овие меѓународни мисии. Еве само ќе ве потсетам, министерот Ставрески како министер за финансии имаше една брилијантна идеја, формираше тим Македонија, во чиј што тим Македонија учествуваше и директорот на Агенцијата за странски инвестиции сега во заминување, која што преоѓа во редовите на ДУИ, барем така читаме во медиумите. Тој човек благодарение на аминот на Владата и на министерот Ставрески испрати 23 промотори кои во овој момент примаат околу 3500 евра плата, а не донеле ниту едно евро грин филд инвестиции во Република Македонија. Што прават тие луѓе таму не знам. Овие луѓе за кои сега говориме, на кои целосно даваме поддршка во изминатиот период додека сме опозиција и ја претставуваат Република Македонија многу подобро отколку овие 23 промотори. Вие бевте должен како министер за одбрана да ги послушате сугестиите од Генералштабот, од началникот на Генералштабот дека нашите структури кои ги испраќаме во овие мисии се соочуваат и со одредени финансиски проблеми. Тој тим Македонија, дрим тим, така го нарече Ставрески, троши многу повеќе средства за економските промотори отколку што тоа се издвојува реално од буџетот на Министерството за одбрана. 47 милиони евра министре дозволивте за последните три години од Министерството за одбрна да отидат во Министерството за внатрешни работи еден. Службата за безбедност и контраразузнавање и тн., тајна полиција од 393 илјади евра буџет сега дојде на неколку милиони евра, мислам 22,4 милиони евра. Вие тоа не смеете да го дозволите. Дали ние во Република Македонија создаваме полициска држава, или можеби изборниот резултат на последните три изборни циклуси е резултат на злоупотребата на полицијатај во изборниот процес и сите овие средства кои се прелеваат од Министерството за одбрана во Министерството за внатрешни работи еден. 

Тука завршувам, значи секогаш опозицијата ќе даде поддршка на секоја мисија која ќе ја договори Република Македонија со НАТО структу рите и тие луѓе кои ј а претставуваат Република Македонија надвор се многу подобри амбасадори отколку оние економски промотори на дрим тимот на Ставрески. Борете се како парламентарно мнозинство за што повеќе средства во одбраната, а помалку во полицијата, за да не се злоупотребува полицијата еве можеби во изборниот процес. 

Трајко Вељаноски: Министерот за одбрана има реплика, повелете. 

Зоран Коњановски: Јас не би се согласил со дел од дискусијата на пратеникот Горан Мисовски, со тоа што искажа дека припадниците кои се испраќаат во мисија се соочуаат со финансиски проблеми. Припадниците кои се испраќаат во мисија се добро обучени припадници на Армијата, се добро облечени, носат адекватна опрема кога се испраќаат во мисија и во последните три години земаат многу повеќе средства, плата отколку тоа што го земаа претходно, за што можете и со нив да поразговарате. 

И второ, исто така да ја искористам приликата, да се заблагодарам на сите пратенички групи затоа што секоја иницијатива на Владата во односна испраќање припадници на Армијата тука во овој Парламент се носеше со консензус. Благодарам. 

Трајко Вељаноски: Благодарам. 
Има збор господинот Ѓорчев Владимир, повелете. 

Владимир Ѓорчев: Благодарам. 

Почитуван претседателе, почитувани колеги,

Во име на пратеничката група на ВМРО ДПМНЕ и како претседател на Комисијата за одбрана и безбедност должен сум да ве известам дека пратеничката група на ВМРО ДПМНЕ ќе го поддржи овој предлог, а исто така едногласно Комисијата за одбрана и безбеност донесе заедничка одлука на Собранието да му препорача усвојување на овој предлог. 

Се работи за мисија која е поврзана со обуката на Авганистанската национална армија, која всушност претставува и препорака од страна на нашите НАТО партнери, нашите војници да се вклучат во обуката на авганистанските војници, затоа што АРМ со нејзиното учество во мисиите на НАТО и во Авганистан и во Ирак и во Либан и во Босна и Херцеговина претстави и демонстрираше висок степен на обученост, степен на обученост и учество во мисиите кои и даваат за право да може со висока професионалност да учествува во обуката на Авганистанските војници. Тоа претставува дополнително признание за Министерството за одбрана и за АРМ и како законодавен дом на македонската држава мислам дека треба да го поддржиме ваквиот начин на препорака и ваквиот начин на мисии и функционирање на АРМ. 

Исто така, би сакал да му се заблагодарам на министерот Коњановски за досегашната соработка и за сето она што тој лично и неговиот тим во Министерството за одбрана на Република Македонија го имаат постигнато во изминативе три години. 

Уште еднаш да кажам, ќе го поддржиме овој предлог и се надевам дека тоа ќе биде случај и со другите политички партии, пракса која што ја имаме во Собранието на Република Македонија до сега. Благодарам. 

Трајко Вељаноски: Благодарам.  

Бидејќи е исцрпена листата на пријавени за збор, констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 82 пратеника. Од нив за предлогот на одлуката гласаа сите 82, воздржани нема, против нема. 

Ги молам членовите на Владата кои се избрани за пратеници во Собранието на Република Македонија да се произнесат по предлогот на одлуката со кревање на рака. 

Кој е за? 

Нема никој. 

Воздржан нема никој. 

Против нема никој. 

Од тие пратеници не гласаше никој. 

По предлогот на одлуката вкупно гласаа 82 пратеника. За гласаа сите 82, воздржани нема, против нема. 

Констатирам дека Собранието ја донесе Одлуката за испраќање на припадници на Армијата на Република Македонија за учество во Мировна операција во Авганистан во состав на Школото за воена полиција во рамките на НАТО мисијата за обука во Авганистан (НТНМ-А).

Минуваме на точката 2. - Предлог за именување на вицегувернер на Народната банка на Република Македонија. 

Предлогот ви е доставен. 

Отворам општа расправа по предлогот Маја Кадиевска Војновиќ, да биде именувана за вицегувернер на Народната банка на Република Македонија. 

Ги повикувам предлагачот и пратениците кои сакаат да говорат по општата расправа по предлогот да се пријават за зобр.

За збор се јави и и има збор пратеникот Николов Марјанчо. 
Марјанчо Николов: Благодарам претседателе.

Почитувани колеги пратеници, бидејќи ова е мое прво излагање во овој состав на Собранието. Најпрво да ја искористам приликата да ви го честитам изборот, да си посакаме успешна работа во овој состав на Собранието.

Почитуван претседателе, мислам дека по однос на оваа точка веќе направивте доволно прекршоци на Деловникот прво во однос на датите кои што се различни. Материјалот од Народна банка е стасан на 12.07.2011 година, а во Собранието го примиле на 11.07.2011 година, што само по себе е нелогично и невозможно.

Втора работа, не го гледаме предлагачот на точката на дневен ред, а тоа е Гувернерот на Народната банка, да слушнеме од него кое е неговото образложение токму оваа госпоѓа да биде предложена за Вице гувернер на Народната банка на Република Македонија. Се надевам дека и за тоа имате логично образложение. 

Добро би било еднаш кога се предлагаат кандидати за вакви важни функции да биде барем присутен предлагачот, да ни образложи кои биле неговите мотиви, неговите намери токму госпоѓата Маја Кадиевска Војновиќ да биде предложена за Вице гувернер на Народната банка на Република Македонија.

Навистина сакаме да слушнеме од Гувернерот на Народната банка дали е ова негов личен предлог или предлогот му е даден од страна на ВМРО-ДПМНЕ.

Имено од самата биографија на госпоѓата Маја Кадиевска Војновиќ се гледа дека таа е ќерка на господинот Душко Кадиевски кој што пред извесно време беше министер во Владата на Република Македонија а сега е претседател на Комисијата за куќните совети во Република Македонија. Значи има чисто партиско потекло и оваа кандидатка. До кога вашата партија, ВМРО-ДПМНЕ ќе врши партизација на сите институции од Република Македонија.

Народната банка согласно Уставот и законите за Народната банка е независна институција и затоа беше добро гувернерот на Народната банка да дојде да ни објасни како може вака чисти партиски решенија да ги предлага на Собранието во една независна институција каква што е Народната банка на Република Македонија. Тоа директно води кон рушење на угледот на Народната банка на Република Македонија не само внатре во државата, туку и на мемѓународниот углед на Народната банка.

Народната банка е задолжена за монетарната политика во оваа држава и со ваквите партиски решенија правите лоѓа услуга на нејзиниот имиџ и на нејзината независност.

Исто така не ми е јасно како и колегите од ДУИ, за кои што долго време се зборуваше дека го посакуваат и гувернерското место во Народната банка еве сега гледаме и вице гувернерското место не го добиваат. Ако веќе може партиски кадар од ВМРО-ДПМНЕ да биде на оваа позиција зошто да не биде и од ДУИ.

Почитувани колеги пратеници, јас не ја познавам лично госпоѓата Маја Кадиевска Војновиќ, меѓутоа од нејзината биографија се гледа дека таа нема доволно работно искуство да одговори на вице гувернерската позиција. Господинот Гогов ги покриваше дирекциите за платни системи, за централни банкарски операции и за сметководство. Госпоѓата Маја Кадиевска Војновиќ работела како советник аналитичар во Дирекцијата за истражување на Народната банка. Нема ниту малку допирни точки со секторите и дирекциите што треба да ги води, што само по себе покажува дека предлагате или гувернерот предлага неискусен кадар за вице Гувернер и за оваа значајна позиција. Јас верувам дека ако се отвори дебата и ако беше Гувернерот присутен дека ќе имавме можност да видиме дека во Народната банка постојат други кадри кои што можат да одговорат постручно, попрофесионално од предложениот кандидат. Се наслушавме реклами од страна на ВМРО-ДПМНЕ, се наслушавме намери на министрите при реформата на администрацијата на судството и на другите државни органи дека ќе се гради систем на кариера и дека никој нема да може во својата кариера да напредува врз основа на некои други критериуми освен врз основа на својата, професионалност, стручност и квалитет во работа.

Како сега ќе објасните во Народната банка ако има 400 вработени, токму ќерката на господинот Душко Кадиевски да биде предложена за вице гувернер, а една од помладите вработени во Народната банка. Дали нема друг кандидат таму? И која е целта да се изврши партизација и на една ваква независна институција. Со ова законско решение Гувернерот на Народната банка праќа лоша порака до јавноста, а тоа дека се потчинува на партиската воја на ВМРО-ДПМНЕ. Кога се носеше Законот за Народната банка најмногу се боревме, се залагавме и внимававме Гувернерот на Народната банка да ја задржи што повеќе својата независност. Меѓутоа овој Гувернер со овој предлог практички покажува дека својата независност ја дава во заложништво на ВМРО-ДПМНЕ со тоа што предлага партиски кадар кој веројатно не е негово лично решение, туку е решение на кадровската комисија од ВМРО-ДПМНЕ. Затоа колеги пратеници ова решение токму од овие причини не треба да помине во ова Собрание. Ние како пратеници сме должни да ги штитиме законот и Уставот. Законот вели дека Народната банка е независна институција во своето работење. Законот вели дека не е дозволена партизација на раководните функции во Народната банка. Бидете доблесни, бидете храбри, не го почитувајте ова кадровско решение на Гувернерот. Ќе направите многу за економијата на Република Македонија, ќе направите многу за она што го прокламирате и сами во рекламите дека мора да постои систем на кариера. Со вакви партиски решенија само продолжувате да ги рушите, да ги уништувате институциите на системот во оваа држава. И мислам дека со таквата пракса правите многу лоша услуга на Република Македонија.

Почитувани колеги пратеници, ова решение е лошо решение. Ова решение е партиско решение.

Господине претседателе, имате шанса да го повлечете од дневниот ред. Дајте еднаш барем да отвориме дебата за вакви значајни функции кој се предлага и по кои основи се предлага. Ако продолжиме вака и ако ги рушиме и натаму институциите верувајте тешко ќе го вратиме угледот на државата. Одговорно ви тврдам дека со овој потег ќе нанесете огромна штета на имиџот на Народната банка. Жал ми е што не е тука Гувернерот, меѓутоа ќе има можност на Комисијата за финансирање и буџет да го видам  и овие прашања да му ги поставиме. Навистина со својот потег со ова кадровско решение кај мене внесе разочарување затоа што не опстои на своите залагања дека ќе ја брани независноста на Народната банка. Партиските решенија се покажаа добри само за партиите, лоши за граѓаните, лоши за државата. мислам дека ако се одбие овој предлог ќе направиме и една добра работа и ќе дадеме шанса и Гувернерот да се преиспита и да предложи кадар кој што со својата работа може да одговори на предизвиците Вице гувернер на Народната банка на Република Македонија. Благодарам.

Трајко Вељаноски: Благодарам.
Господинот Зекири Иџет, има реплика, повелете.

Иџет Зекири: Почитуван претседател, почитувани пратеници,

Мислам дека предлогот за кандидатката Маја Кадиевска Војновиќ од анализата на дадените податоци во однос на стручниот беграунд, мислам дека е навистина млада кандидатка која што нема кариера, циклична кариера во развојот на својата кариера во Народната банка како една државна институција во Република Македонија. Со своето искуство покажува дека била аналитичар, потоа дека била и предавач, меѓутоа може да биде еден едноставен асистент а не предавач со тоа знање за мастер што го има. И затоа мислам дека институцијата и позицијата на Вице гувернер навистина бара поинаков профил, бара човек со богат професионален беграунд и со подобра перформанса во областа на финансиите и монетарната политика.

Трајко Вељаноски: Благодарам.
За контра реплика има збор господинот Марјанчо Николов.

Марјанчо Николов: Му благодарам на колегата за репликата.

Во принцип ставовите што ги изнесе беа во насока на она што јас го  зборував и само ги дополни аргументите зошто оваа госпоѓа не треба да биде избрана за Вице гувернер.

Дополнително кај истата индиректно може да постои судир на интереси со оглед на тоа што нејзиниот сопруг води една лизинг компанија во Република Македонија, а знаеме дека тој дел припаѓа на финансискиот сектор и на тој начин индиректно би можело да има и конфликт на интереси, бидејќи согласно Законот Народната банка нема ингеренции на осигурителните компании, меѓутоа сите финансиски трансакции се следат преку Народната банка. Ова е само дополнителен документ зошто оваа госпоѓа не треба биде избрана за оваа функција. Благодарам.

Трајко Вељаноски: Благодарам.

Господинот Оливер Спасовски бара збор процедурално, повелете.

Оливер Спасовски: Благодарам почитуван претседателе.

Со оглед на тоа што овластен предлагач на предлогот за избор на Вице гувернер е Гувернерот на Народната банка на Република Македонија, денеска не е тука со нас, а се отворија многу прашања на кои што треба да даде одговор, пред се заради тоа што сметаме дека навистина тоа е скандалозен предлог за Вице гувернер и мислам дека со оглед на биографијата која што ја гледаме навистина ќе треба да имаме дополнително образложение за мотивите, причините од кои што се раководел Гувернерот на Народната банка да ја предложи за Вице гувернер.

Од тие причини предлагам да го одложиме изборот за Вице гувернер, да дојде предлагачот на овој предлог и пред Собранието на Република Македонија и пред македонската јавност да ги соопшти аргументите и да даде образложение за сите отворени дилеми кои што ние денеска ги поставуваме при изборот и навистина да имаме нормален тек на избор на Вице гувернер, бидејќи станува прашање за една значајна институција во Република Македонија.

Ставот на СДСМ е дека ќе гласа против ваквото решение за заменик гувернер на Народната банка. Благодарам.

Трајко Вељаноски: Благодарам.

Пред да му дадам збор на Вице гувернерот сакам да ве информирам дека претходно исто така Гувернерот Петар Гошев, поранешниот, кој што беше зафатен даде овластување и Вице гувернерот го заменуваше при избор на еден друг Вице гувернер, или што беше не знам. Конкретно тогаш беше господинот Фадил Бајрами, се сеќавам беше тука присутен и никој од ваша страна не го спореше тоа, сега оддеднаш го спорите. Еве го господинот Фадил Бајрами како Вице гувернер, ако продолжите да го спорите таму јас ќе дадам пауза и ќе го побараме Гувернерот да биде тука, во 16,00 во 17,00 часот, кога ќе биде, тогаш.

Значи, мислам дека треба да бидеме коректни, без оглед кој е гувернер, дали е Патар Гошев, или Богов или некој друг, вие коректноста треба да ја применувате исто.

Има збор господинот Фадил Бајрами, повелете.

Фадил Бајрами: Сакам да истакнам дека не е коректно да се кажува за вработените на Народната банка или партиска припадност, итн, бидејќи во Народната банка нема партиски вработувања и не е чесно да се манипулира или да се кажува кој ќерка на кого е, или жена на кого е. Тоа е некоректно, бидејќи колешката е вработена во Народната банка од 2003 година, работи во Секторот за истражување и е доста компетентна, професионална и мислам дека ќе ја изврши оваа функција. Тука нема никаква политика и никаква позадина, а не е коректно да се оспорува и тоа дека колешката е млада и перспективна. Благодарам.

Трајко Вељаноски: Благодарам.

Господинот Оливер Спасовски побара збор процедуралн, повелете.

Оливер Спасовски: Благодарам претседателе.

Не станува збор дали ние тоа ќе го спориме овде од опозицијата или не, станува збор за почитување на пропосите, како што си е процедурата.

Ако предлагач е Гувернерот на Народната банка на Република Македонија тогаш треба да биде тука и да даде одговор на прашањата што се поставуваат со право. Мислам дека токму тој може да ги даде причините и мотивите пред Собранието на Република Македонија кои се основа за предлагање на овој кандидат за Вице гувернер.

Не може заменик гувернерот на Народната банка на Република Македонија да го брани изборот на друг заменик гувернер. Без разлика кој седи сега во гувернерската фотелја ќе треба да си најде време и да го испочитува Собранието на Република Македонија токму законодавниот дом кој што и него го избрал. Токму заради тоа мислам дека треба да бидеме доследни во процедурата, и вие како претседател и ние како пратеници.

Трајко Вељаноски: Благодарам.

Ќе бидеме доследни, само вие не сте доследни, кога е гувернер Петар Гошев едно правите, кога е гувернер Богов друго.

Затоа ја прекинувам седницата.

Продолжуваме со работа во 16,00 часот.

Ќе го замолам Вице гувернернерот да го повика Гувернерот на Народната банка на Република Македонија, господинот Богов да биде присутен тука за да продолжиме со работа и за да бидеме принципиелни до крај.

Прекинуваме со седницата, и продолжуваме во 16,00 часот.

(Седницата прекина во 15,17 часот)
(По паузата седницата продолжи со работа во 16,00 часот)

Трајко Вељаноски: Продолжуваме со работа.

За збор е јавен гувернерот на Народната банка на Република Македонија, повелете.

Димитар Богов:  Најпрво да ви се извинам што не бев во состојба да дојдам уште на почетокот на седницата, меѓутоа сабајле да добив информацијата дека оваа точка е ставена на дневен ред, а пред две недели имав закажано состанок со гости од странство и беше незгодно тоа да се откаже.

Во однос на кандидатот, јас ја предложив Маја Кадиевска Војновиќ, а имајќи ги предвид критериумите на компентеност, стручност и професионалност. 

Во Народна банка имаме многу такви луѓе. Неколку од нив беа во најтесна конкуренција и неколку од нив разгледував како мој предлог до Собранието на Република Македонија. На крајот се одлучив за Маја Кадиевска Војновиќ. Сметам дека добро ќе ја извршува функцијата и го задоволува сите критериуми што се бараат за оваа висока фунцкија. 

Маја Кадиевска Војновиќ има 34 години. Можеби некому изгледа млада, но таа е веќе искусен економист и веќе имаме многу примери во светот каде вицегувернери на таа возраст успешно ја извршуваат функцијата. И во Република Македонија сме имале личности со многу помала возраст кои извршувале одговорни функции, дури и премиер со помала возраст од 34 години, сме имале и вицегувернери помлади од 34 години. 

Во случајов, сметам дека возраста на Маја Кадиевска Војновиќ воопшто не е хендикеп. Таа е веќе докажан маркоекономист. Веќе има објавено неколку трудови во меѓународни журнали. Тоа е  она што, кога се носеше Законот за образование, сметаа многу професори дека е недостижна цел, меѓутоа вработените во Народна банка веќе објавуваат трудови во меѓународни журнали. 

Не би должел понатму. Целосно стојам зад овој предлог и сметам дека Маја Кадиевска Војновиќ успешно ќе ја извршува оваа функција. Не постои никаков конфликт на интереси со нејзиниот сопруг, бидејќи слушнав дека и тоа  било спомнато. Нејзиниот сопруг е директор на лизинг компанијата „Хипо Адриа“. Според нашите прописи лизинг компаниите се под супервизија на Министерството за финансии. Народната банка нема никаква супервизорска надлежност врз лизинг компаниите. 

Друга забелешка за нејзините родители, јас  не навлегувам кои се нејзини родители. За мене е битно дека Маја Кадиевска Војновиќ не е политички ангажирана и не е партиски определена. 

Уште еднаш ќе повторам, предлогот е целосно мој и целосно стојам зад овој предлог. Благодарам.

Трајко Вељаноски: Благодарам.

Господинот Николов Марјанчо и господинот Андонов Миле побараа реплика.

Прво господинот Николов Марјанчо, повелете.

Марјанчо Николов: Благодарам претседателе. 

Почитуван гувернер, 

Добро е што дојдовте и да ги кажете овие работи, меѓутоа сметам дека голем дел од она што следеше пред да дојдете, ќе беше избегнато ако како предлагач дојдевте и го кажевте пред да се отвори расправата од страна на пратениците за вашето кадровско решение.

Во оваа ситуација само ќе повторам дека Народната банка на Република Македонија и вие како гувернер, прва и основна цел, покрај тоа што вие дадено со закон, ингеренциите во делот на монетарната политика морате да ја зачувате независната улога од другите институции, посебно од фискалната власт. Вие тоа мора да го направите, посебно вие како гувернер, затоа што, за жал, при вашиот избор не учестуваше опозицијата, затоа што го бојкотираше Собранието. Меѓутоа  не учестуваше и еден од коалиционите партнери, што тогаш беа во Владата, од парламентарно мнозинство што ве гласаше. Тоа, самото по себе, остави една сенка на вашиот избор.

И вие, со вашите потези, со вашите кадровски решенија, со вашите предлози мора сериозно да внимавате и со вашите политики во ниту една ситуација да не ја нарушите независнота на Народната банка. 

Ние, госпоѓата, не ја познаваме. Јас лично не ја познавам. Ги отвориве овие прашања затоа што судирот на интереси, евентуалниот судир на интереси, можноста да дојде до таква ситуација мора да ја заштитиме и Собранието што треба да гласа, меѓутоа и вие како гувренер на Народната банка да ја носите одговорноста кога со изјави рековте дека нема такво нешто. Јас ќе го почитувам тоа.

Значи, ако вие гарантирате како гувернер дека е таква состојбата, јас го почитувам. Од друга страна исто така има навестувања дека системот на кариера во Народна банка и вие сами кажавте во вашето излагање дека има и други кандитати, дали сте воделе сметка и при предлагање на системот на кариера? Со 34 години, можеби е квалитетна, образована, меѓутоа таму веројатно има и поискусни луѓе кои подобро ја знаат проблематика што ќе ја покрива.

Затоа, господине гувренер, во иднина нека биде една препорака од моја страна, најбитно е да ја задржите независноста на Народната банка. Во ниту една ситуација да не оставате сомнеж со ниту една ваква постапка, предлог или политика дека таа независност е нарушена. Секогаш ќе ја имате подршката од опозицијата за таквите политики. И добро е што дел од овие рабноти разјаснивме пред да дојде гласањето.

Трајко Вељаноски: Благодарам.

Господинот Андонов Миле има реплика, повелете.

Миле Андонов: Благодарам почитуван претседателе.

Почитувани колеги пратеници, почитуван гувернер на Народната банка,

Да ја искористам и јас  можноста, со вашето присуство во Собранието, во врска со вашиот предлог за вицегувернер на Народната банка, повеќе од потребно беше вие да бидете присутни и со воведно излагање, со презентација на вашиот предлог за кандидат за вицегувернер, да ни ја појасните сликата не само за личноста Маја Кадиевска Војновиќ, туку едноставно и при вашиот избор Собранието не беше комплетно. И при вашиот избор не можевме едноставно да ви предочиме што се, ние, како пратеници и како опозиција, па и дел од позицијата од вашиот коалиционен партнер, вашите коалициони партнери ќе сакаа да предочат работи што ги очекуваме од вашето работење.

Сега имавте можност при ова именување  на вашиот предлог за вицегувернер истото да го повторите и образложите. Но, пак не бевме удостоени.

Сега, по инцијатива и инстистирање сте овде и да ве прашаме, во СВ-то на предложениот кандидат јасно е укажано за каква личност се работи. Меѓутоа, вие требаше да ја искористите можноста да кажете во која сфера, кој сегмент од работењето на Народна банка, посебно кај вас, вашиот сектор како вицегувернер, ваш заменик, личноста Маја Кадиевска Војновиќ ќе обавува одредени работи и функции.

Сепак, макроекономската политика на една мала, отворена економија, каква што има Република Македонија е многу чувствителна категорија. И ние, не само како опозиција, не само како ваши колеги економисти и членови или не мора да бидеме членови на Комисијата за финансирање и буџет, неколку пати во годината ќе се среќаваме по вашите извештаи за работењето и многу други работи, сепак треба да покажете поголема пристојност кон овој собир во овој Парламент и пред пратениците што се избрани од народот. Вие и вашата функција е во својство на државата, е во својство на народот, на економијата на Република Македонија и самото стопанусување.

Од тие причини секогаш од вас ќе бараме прашање повеќе, да добиеме одговор повеќе за сите работи, па макар и вакви како што е предлагање вицегувернер на Народна банка на Република Македонија, лично од вас да ги слушнеме. Благодарам.

Трајко Вељаноски: Благодарам.

Бидејќи е исцрпена листата на пријавени за збор, констатирам дека општата расправа  е завршена.

Предлогот Маја Кадиевска Војновиќ да биде именувана за вицегувернер на Народната банка на Република Македонија го ставам на гласање.

Ве повикувам да гласаме.

Благодарам.

Вкупно гласаа 62 пратеници. Од нив за предлогот гласаа 52, воздржани нема, 10 против.

Ги молам членовите на Владата кои се избрани за пратеници во Собранието на Република Македонија да се произнесат по предлогот со кревање на рака.

Кој е за предлогот  молам да крене рака. Еден.

Дали има некој воздржан? Нема.

Дали е некој  против? Никој.

Вкупно гласаше еден пратеник, за гласаше еден, воздржан нема, против нема.

По предлогот Маја Кадиевска Војновиќ да биде именувана за вицегувернер на Народната банка на Република Македонија вкупно гласаа 63 пратеници. Од нив за гласаа 53 пратеници, воздржани нема, против 10 пратеници.

Констатирам дека Маја Кадиевска Војновиќ е именувана за вицегувернер на Народната банка на Република Македонија.

Колеги пратеници, 

Со оглед на тоа дека третата, четвртата, петтата, шесттата, седмата и осмата точка немаат деловнички можности да се гледаат тие точки, ја прекинувам седницата.

За продолжението на седницата дополнително ќе бидете известени.

Ви благодарам.

(Седницата прекина со работа во 16,13 часот)

